
పేదల బియ్యంతో.. 
మిల్లులో దందా!
ఇబ్రహీంపట్నం రైస్‌‌ మిల్లు లో 829 బస్తా లు పట్టి వేత
న్యూ బన్సాల్‌‌ రైస్‌‌ ఇండ-
స్ట్రీస్‌‌లో అధికారుల 
ఆకస్మిక తనిఖీలు
ఫోర్టిఫైడ్‌‌ రైస్‌‌ కెర్నల్స్‌‌ 
ఉండటంతో పీడీఎస్‌‌  
బియ్యంగా గుర్తింపు
బియ్యం తరలింపునకు  
సిద్ధంగా ఉన్న లారీ 
స్వాధీనం
మూడు పేర్లపై 
ఫిర్యాదు.. సరఫరా 
మూలంపై దర్యాప్తు
తెల్ల రేషన్‌‌ కార్డు దారుల 
బియ్యం మిల్లు కు ఎలా 
చేరింది?

కాకతీయ, హైదరాబాద్: 

తెలంగాణలో పేదలకు పంపిణీ చేయా-
ల్సిన ప్రజా పంపిణీ వ్యవస్థ బియ్యం 
పక్కదారి పట్టిన వ్యవహారం వెలుగులో -
కి వచ్చింది. హైదరాబాద్‌‌ సమీపంలోని 
ఇబ్రహీంపట్నంలో ఉన్న న్యూ బన్సాల్‌‌ 
రైస్‌‌ ఇండస్ట్రీస్‌‌లో పౌరసరఫరాల శాఖ 
ఎన్‌‌ఫోర్స్‌‌మెంట్‌‌, టాస్క్‌‌ఫోర్స్‌‌ బృందాలు 
ఆకస్మిక తనిఖీలు నిర్వహించి 829 
బస్తాల బియ్యాన్ని స్వాధీనం చేసుకున్నా-
యి. స్వాధీనం చేసుకున్న బియ్యంలో ఫో-
ర్టిఫైడ్‌‌ రైస్‌‌ కెర్నల్స్‌‌ ఉండటంతో పీడీఎస్‌‌ 
సరఫరాతో సంబంధం ఉన్న బియ్యంగా 
అధికారులు గుర్తించారు. బియ్యాన్ని 
అక్రమంగా నిల్వ ఉంచిన వ్యవహారంపై 
కేసు నమోదు చేసి దర్యాప్తు చేపట్టా రు. 
పేదలకు అందాల్సిన రేషన్‌‌ బియ్యం 
ప్రైవేట్‌‌ మిల్లు కు ఎలా చేరింది? సరఫరా 
వ్యవస్థలో ఎక్కడ మళ్లింపు జరిగింది? 

అనే అంశాలు ఇప్పుడు కీలకంగా 
మారాయి.
మిల్లు లో 829 బస్తా లు పట్టి వేత
ఇబ్రహీంపట్నంలోని న్యూ బన్సాల్‌‌ రైస్‌‌ 
ఇండస్ట్రీస్‌‌లో పీడీఎస్‌‌ బియ్యం నిల్వ 
ఉంచినట్లు  సమాచారం అందడంతో 
అధికారులు తనిఖీలు చేపట్టా రు. ఈ 
సందర్భంగా మొత్తం 829 బస్తాల 
బియ్యాన్ని స్వాధీనం చేసుకున్నారు. 
వీటిలో సుమారు 50 కిలోల బరువున్న 
677 బస్తాలు, 25 కిలోల బరువున్న 
మరో 101 బస్తాలు ఉన్నట్లు  అధికారు -
లు తెలిపారు. అదనంగా లారీలో ఉన్న 
51 బస్తాలను కూడా స్వాధీనం చేసు -
కున్నారు. బియ్యం నిల్వలు, రవాణా 
వివరాలను పరిశీలించిన అధికారులు 
తదుపరి విచారణ చేపట్టా రు. బియ్యాన్ని 
తరలించేందుకు

ముదిరాజులకు ముదిరాజులకు అండగా అండగా ఉంటాం!ఉంటాం!
	 మంత్రివర్గ ఉపసంఘంతో 

	 సమగ్ర అధ్యయనం
	 ప్రభుత్వంలో ముదిరాజులకు 

భాగస్వామ్యం కల్పిస్తా
	 ట్యాంక్‌బండ్‌పై పండుగ సాయన్న, 

దొడ్డి కొమురయ్య విగ్రహాలు
	 కులగణనతోనే బహుజనులకు 

సామాజిక న్యాయం
	 పండుగ సాయన్న జయంతి సభలో 

సీఎం రేవంత్‌రెడ్డి

బీసీ ఏ వర్గీకరణపై వచ్చే కేబినెట్‌లో చర్చిస్తాం

ముదిరాజులను ప్రభుత్వంలో 
భాగస్వాములను చేసే బాధ్యత నాదే.. బీసీ 
డీ నుంచి బీసీ ఏలోకి మార్పు అంశాన్ని వచ్చే 
మంత్రివర్గ సమావేశంలో చర్చిస్తాం .. 
మంత్రివర్గ ఉపసంఘాన్ని ఏర్పాటు చేసి 
పూర్తి స్థా యిలో అధ్యయనం చేయిస్తా మని 
ముఖ్యమంత్రి రేవంత్‌రెడ్డి ప్రకటించారు. 
కొడంగల్‌ నియోజకవర్గంలో ముదిరాజుల 
జనాభా అధికంగా ఉందని, ఆ 
సామాజికవర్గం విశ్వసనీయతకు 
మారుపేరని పేర్కొన్నారు. కొడంగ‌ల్ 
గురువారం జ‌రిగిన‌ పండుగ సాయన్న 
జయంతి సభలో ప్రసంగించిన ఆయన.. 
నిజాం పాలనలో భూస్వాములు పేదల 
భూములను ఆక్రమించినప్పుడు 
ఎదురుతిరిగి నిలిచిన యోధుడు పండుగ 
సాయన్న అని కొనియాడారు.

కాకతీయ, తెలంగాణ బ్యూరో / 
కొడంగల్ : నిజాం హయాంలో దొరలు 
పేదల భూములను ఆక్రమిస్తుంటే 
పండుగ సాయన్న వారికి అండగా ని-
లిచారని సీఎం గుర్తుచేశారు. దొరలకు 
వ్యతిరేకంగా దళాన్ని ఏర్పాటు చేసి పో-
రాడారని చెప్పారు. పేదలకు ధాన్యం 
పంచడమే కాకుండా, నిరుపేద ఆడపి -
ల్లల వివాహాలకు ఆర్థిక సాయం చేసిన 
ఘనత ఆయనదని వివరించారు. సా -
యన్నను నిజాం పోలీసులు అరెస్టు  చేసి -

నప్పుడు నాటి వనపర్తి మహారాణి పెద్ద 
మొత్తంలో నిధులు చెల్లించి విడిపిం-
చారని పేర్కొన్నారు. ఆయనను అన్యా-
యంగా హత్య చేసినప్పటికీ, వందేళ్లు  
దాటినా నాట్లు , కోతల సమయంలో 
పండుగ సాయన్న పాటలు ప్రజల్లో  వి-
నిపిస్తూనే ఉన్నాయని అన్నారు.
వచ్చే కేబినెట్‌లో బీసీ ఏ అంశంపై చర్చ
బ్రిటిష్‌ పాలనలో కులగణన జరిగిం-
దని, వందేళ్ల తర్వాత తమ ప్రభుత్వం 
కులగణన చేపట్టిందని రేవంత్‌రెడ్డి 

తెలిపారు. కులగణన కారణంగానే ప్రతి 
సామాజికవరగ్ం తన జనాభా, హక్కుల 
గురించి బలంగా మాట్లా డగలుగు-
తోందన్నారు. తమ జనాభా తక్కువగా 
నమోదైందని ఎవరైనా భావిస్తే పూర్తి 
వివరాలు అందిస్తే లెక్కలను సవరిం-
చేందుకు పరిశీలిస్తామని చెప్పారు. 
సరైన గణాంకాలు లేకపోవడంతో ము -
దిరాజులను బీసీ డీ నుంచి బీసీ ఏలోకి 
మార్చలేకపోయారని పేర్కొన్నారు.

జల్‌–జంగల్‌–
జమీన్‌ నినాదం 
ఆదర్శం

	 ఆదివాసీల హక్కుల 
కోసం కొమురం భీం 
పోరాటం 
మహేశ్‌కుమార్‌ గౌడ్‌

	 కొమురం భీం జయంతి 
సందర్భంగా 
నివాళులర్పించిన 
పీసీసీ చీఫ్‌

తెలంగాణపై బీజేపీ 

ఫోకస్‌‌..
డిసెంబర్‌‌లో ప్రధాని మోదీ పర్యటన.. 
వరంగల్‌‌లో కీలక ప్రాజెక్టు లు జాతికి అంకితం
నవంబర్‌‌ 1న హైదరాబాద్‌‌లో బీజేపీ భారీ నిరసన ర్యాలీ
కొండారెడ్డి పల్లిలో ఓట్ల  తొలగింపుపై  
సీఎం రేవంత్‌‌కు రఘునందన్‌‌ రావు సవాల్‌‌

మోదీ, అమిత్‌‌ షా పర్యటనలకు రంగం సిద్ధం!
కాకతీయ, తెలంగాణ బ్యూరో : తెలంగాణలో రాజకీయంగా బలప-
డటంపై బీజేపీ ప్రత్యేక దృష్టి సారించింది. ఇందులో భాగంగా ప్రధాని 
నరేంద్ర మోదీ డిసెంబర్‌‌లో రాష్ట్రంలో పర్యటించనున్నట్లు  రాష్ట్ర బీజేపీ 
స్పష్టం చేసింది. వరంగల్‌‌లోని రైల్వే మ్యానుఫ్యాక్చరింగ్‌‌ సెంటర్‌‌, 
కాకతీయ మెగా టెక్స్‌‌టైల్స్‌‌ పార్కును జాతికి అంకితం చేయనున్నట్లు  
సమాచారం. నవంబర్‌‌లో కేంద్ర హోంమంత్రి అమిత్‌‌ షా కూడా రాష్ట్రం -
లో పర్యటించే అవకాశం ఉన్నట్లు  విశ్వసనీయ వర్గా లు వెల్లడించాయి. 
పశ్చిమ బెంగాల్‌‌ తర్వాత తెలంగాణపై పార్టీ నాయకత్వం దృష్టి సారిం -
చినట్లు  రాజకీయ వర్గాల్లో   చర్చ జరుగుతోంది. హైదరాబాద్‌‌లోని రాష్ట్ర 
బీజేపీ కార్యాలయంలో పార్టీ రాష్ట్ర అధ్యక్షుడు 

దసరా సేల్స్‌.. 
ఖజానాకు బూస్ట్‌!

కాకతీయ, తెలంగాణ బ్యూరో : 
పండుగ సంబరాలు రాష్ట్ర ఖజానాకు 
ఆదాయాన్ని తెచ్చిపెట్టా యి. దసరా 
వేళ తెలంగాణలో మద్యం విక్రయాలు 
భారీగా పెరగడంతో ప్రభుత్వ ఎకస్ైజ్‌ 

ఆదాయానికి గణనీయమైన ఊతం 
లభించింది. పండుగకు ముందు 
నాలుగు రోజుల్లో నే రూ.755.14 కోట్ల 
విలువైన మద్యం 

	నాలు గు రోజుల్లో నే రూ.755 కోట్ల  మద్యం విక్రయాలు
	 ఒక్కరోజే రూ.303 కోట్ల కు పైగా అమ్మకాలు
	 గత ఏడాదితో పోలిస్తే రూ.57 కోట్ల  అదనపు వ్యాపారం
	 బీర్ల విక్రయాలు 10.44 లక్షల కేసులు.. హార్డ్‌ లిక్కర్‌ 6.83 లక్షలు
	 అక్టో బర్‌లో ఇప్పటివరకు రూ.2,055 కోట్ల  అమ్మకాలు

ప్రపంచ మార్కెట్‌లో 
బ్రహ్మోస్‌ దూకుడు!

	 ఆపరేషన్‌ సిందూర్‌ తర్వాత 
పెరిగిన అంతర్జా తీయ డిమాండ్‌

	 ఇండోనేషియా, 
	 వియత్నాంతో ఒప్పందాలు.. 

	 600 మిలియన్‌ డాలర్లు  
దాటనున్న ఎగుమతులు

	 1,500 కిలోమీటర్ల లక్ష్య ఛేదన 
సామర్థ్యంపై దృష్టి

టీవీ ఛానళ్లకు కేంద్రం కీలక ఆదేశాలు!
	 వార్తల ప్రసారంలో నియమావళి 

ఉల్లంఘనలకు చెక్‌
	 ఉగ్రవాద నిరోధక ఆపరేషన్ల 

	 ప్రత్యక్ష ప్రసారంపై నిషేధం
	 హింసాత్మక దృశ్యాల ప్రసారంలో 

సంయమనం పాటించాలి
	 నేర వార్తల్లో  వాస్తవాలకే 

	 ప్రాధాన్యం ఇవ్వాలి
	 మత సామరస్యానికి భంగం 

కలిగించే చర్చలకు తావివ్వొద్దు
	 కృత్రిమ మేధ వినియోగంలోనూ 

అప్రమత్తత తప్పనిసరి

భగీరథిపేట ప్రాజెక్టు లో లంచం బాగోతం!
	 భూపాల‌ప‌ల్లిలో ప్రాజెక్టు  

అధికారి సతీష్‌రెడ్డి, 
టెక్నిక‌ల్ అసిస్టెంట్ 

	 రాజు అరెస్టు
	 రూ.39.17 లక్షల అక్రమ 

లావాదేవీలు జరిగినట్లు  
ఏసీబీ గుర్తింపు

	 బిల్లు ల చెల్లింపులు, కొత్త  
పనుల కేటాయింపునకు 
లంచం డిమాండ్‌

	 వివ‌రాలు వెల్ల‌డించిన 
ఏసీబీ డీఎస్పీ సాంబ‌య్య‌

తెల్ల బంగారం 
తళుక్కు

	 ఏనుమాములలో 
మద్దతున మించిన 
ధ‌ర రూ.9,110

	 సీసీఐని కాదని 
ప్రైవేటు వైపు 
పరుగులు తీస్తు న్న 
రైతన్న!మరో 30 ఏళ్లు  కాంగ్రెస్‌కు 

అధికారం రాదు!
	 రాహుల్‌ గాంధీకి, కాంగ్రెస్‌కు అధికారం దక్కదు
	 ఓటు చోరీ ఆరోపణలపై అమిత్‌ షా ఎదురుదాడి
	 2029లోపు యమునా ప్రక్షాళన లక్ష్యం: కేంద్ర హోంమంత్రి

........(తరువాయి 2లో)

........(తరువాయి 2లో)

........(తరువాయి 2లో) ........(తరువాయి 2లో)

పోలీస్‌ అమరవీరుల కుటుంబాల 
సంక్షేమం కోసం ప్రత్యేక పూజలు
కాకతీయ, కరీంనగర్‌: పోలీస్‌ అమరవీరుల 
సంస్మరణ వారోత్సవాల్లో  భాగంగా కరీంనగ -
ర్‌ పోలీస్‌ కమిషనర్‌ గౌష్‌ ఆలం గురువారం 
స్థా నిక శ్రీ వేంకటేశ్వర స్వామి ఆలయంలో 
ప్రత్యేక పూజలు నిర్వహించారు. విధి నిర్వహ -
ణలో ప్రాణత్యాగం చేసిన పోలీస్‌ అమరవీరుల 
ఆత్మకు శాంతి చేకూరాలని, వారి కుటుంబాలు ఆయురారోగ్యాలతో ఉండాలని స్వామి-
వారిని వేడుకున్నారు. పోలీసు అధికారులు, సిబ్బంది క్షేమం, ప్రజా సంక్షేమం కోసం 
అర్చనలు జరిపించారు. అమరుల త్యాగాలు చిరస్మరణీయమని, వారి కుటుంబాలకు 
పోలీసు శాఖ ఎల్లప్పుడూ అండగా ఉంటుందని సీపీ తెలిపారు. కార్యక్రమంలో ఏసీపీలు 
యాదగిరిస్వామి, వెంకటస్వామి, విజయకుమార్‌, టౌన్‌, ట్రాఫిక్‌ సీఐలు, ఎస్సైలు, 
పోలీసు సిబ్బంది పాల్గొ న్నారు.

ఖో ఖో అభివృద్ధికి కృషి చేయాలి
	 గ్రామీణ యువతలో క్రీడలపై ఆసక్తి పెంచాలి
	 ప్రతిభావంతులకు రాష్ట్ర , జాతీయ స్థా యిలో అవకాశాలు
	 తెలంగాణ ఖో ఖో అసోసియేషన్‌ అధ్యక్షుడు జంగా రాఘవరెడ్డి

కాకతీయ, కామారెడ్డి: ఖో ఖో క్రీడ అభివృద్ధికి 
కృషి చేస్తూ, గ్రామీణ ప్రాంతాల యువతలో క్రీ-
డలపై ఆసక్తిని పెంపొందించాలని తెలంగాణ 
రాష్ట్ర ఖో ఖో అసోసియేషన్‌ అధ్యక్షుడు జంగా 
రాఘవరెడ్డి సూచించారు. ప్రతిభావంతులైన క్రీ-
డాకారులను గుర్తించి రాష్ట్ర, జాతీయ స్థా యికి 
తీర్చిదిద్దా లని ఆకాంక్షించారు. గురువారం కామారెడ్డి పట్టణంలోని లయోలా హైస్కూ-
ల్‌లో నిర్వహించిన జిల్లా  ఖో ఖో అసోసియేషన్‌ సర్వసభ్య సమావేశం, నూతన కార్యవర్గ 
ఎన్నికల కార్యక్రమంలో ఆయన పాల్గొ న్నారు. ఈ సందర్భంగా క్రీడాకారులకు మెరుగైన 
అవకాశాలు కల్పించడం, గ్రామీణ ప్రాంతాల్లో  ఖో ఖోకు ప్రోత్సాహం అందించడం వంటి 
అంశాలపై క్రీడా ప్రతినిధులతో చర్చించారు. క్రీడలు యువతలో క్రమశిక్షణ, పట్టు దల, 
ఐక్యత, నాయకత్వ లక్షణాలను పెంపొందిస్తాయని జంగా రాఘవరెడ్డి పేర్కొన్నారు. 
స్వదేశీ క్రీడలకు మరింత ప్రోత్సాహం అందించి తెలంగాణకు జాతీయ స్థా యిలో గుర్తింపు 
తీసుకురావాలని పిలుపునిచ్చారు. కార్యక్రమంలో ఖో ఖో అసోసియేషన్‌ ప్రతినిధులు, 
క్రీడా నిర్వాహకులు, సీనియర్‌ క్రీడాకారులు, నూతన కార్యవర్గ సభ్యులు పాల్గొ న్నారు.

ఎమ్మెల్సీ ఎన్నికల్లో  గెలిచేది కాంగ్రెస్‌ పార్టీయే 
	 గ్రాడ్యుయేట్‌ ఓటర్ల నమోదును ప్రతిష్ఠా త్మకంగా తీసుకోండి!
	 ఉమ్మడి రంగారెడ్డి జిల్లా  నుంచే అత్యధిక మెజార్టీ రావాలి
	 అర్హు లైన ప్రతి పట్ట భద్రుడిని ఓటరుగా 

	 నమోదు చేయించాలి : మంత్రి శ్రీధర్‌బాబు
కాకతీయ, శంషాబాద్‌ : హైదరాబాద్‌–రంగా-
రెడ్డి–మహబూబ్‌నగర్‌ గ్రాడ్యుయేట్‌ ఎమ్మెల్సీ 
ఎన్నికల్లో  కాంగ్రెస్‌ గెలుపే లక్ష్యంగా శ్రేణులు 
పనిచేయాలని రాష్ట్ర ఐటీ, పరిశ్రమల శాఖ 
మంత్రి దుద్దిళ్ల శ్రీధర్‌బాబు పిలుపునిచ్చారు. 
అర్హు లైన ప్రతి పట్టభద్రుడిని ఓటరుగా నమోదు 
చేయించాలని, ఉమ్మడి రంగారెడ్డి జిల్లా  నుంచే పార్టీకి అత్యధిక మెజార్టీ వచ్చేలా కృషి 
చేయాలని సూచించారు. గురువారం శంషాబాద్‌లోని మల్లికా గార్డెన్స్‌లో నిర్వహించిన 
ఉమ్మడి రంగారెడ్డి జిల్లా  ఎన్నికల సన్నాహక సమావేశానికి ఆయన ముఖ్య అతిథిగా 
హాజరై పార్టీ శ్రేణులకు దిశానిర్దేశం చేశారు. గ్రామాలు, మండలాలు, మున్సిపాలిటీ-
లు, కార్పొరేషన్ల వారీగా ప్రత్యేక ఓటరు నమోదు కార్యక్రమాలు చేపట్టా లని శ్రీధర్‌బాబు 
సూచించారు. బూత్‌ స్థా యి నుంచి ప్రతి పట్టభద్రుడిని నేరుగా కలిసి ఓటరుగా నమోదు 
చేయించే బాధ్యతను నాయకులు, కార్యకర్తలు తీసుకోవాలన్నారు. దరఖాస్తుల ప్రక్రియలో 
ఎలాంటి పొరపాట్లకు తావులేకుండా పర్యవేక్షించాలని ఆదేశించారు. ఓటరు నమోదు, 
ఎన్నికల ప్రచారంలో అత్యుత్తమంగా పనిచేసే నాయకులు, కార్యకర్తలకు పార్టీలో తగిన 
ప్రాధాన్యం ఉంటుందని భరోసా ఇచ్చారు.
ప్రభుత్వ ప్రగతిని ప్రజల్లోకి  తీసుకెళ్లా లి
కాంగ్రెస్‌ నేతృత్వంలోని ప్రజా ప్రభుత్వం చేపట్టిన అభివృద్ధి, సంక్షేమ కార్యక్రమాలు, 
ప్రభుత్వ ఉద్యోగాల భర్తీ, నైపుణ్యాభివృద్ధి కార్యక్రమాలను పట్టభద్రులకు వివరించాలని 
మంత్రి సూచించారు. బీఆర్‌ఎస్‌, బీజేపీ వైఫల్యాలను ప్రజల్లో కి బలంగా తీసుకెళ్లా లని, 
ప్రతిపక్షాల అసత్య ప్రచారాన్ని సామాజిక మాధ్యమాల ద్వారా తిప్పికొట్టా లని పిలుపు-
నిచ్చారు. ఎన్నికల్లో  విజయం సాధించేందుకు పాత, కొత్త నాయకులంతా విభేదాలను 
పక్కనబెట్టి సమన్వయంతో ముందుకెళ్లా లని శ్రీధర్‌బాబు అన్నారు. బూత్‌ స్థా యి నుంచి 
పక్కా ప్రణాళికతో పనిచేస్తే ఉమ్మడి రంగారెడ్డి జిల్లాలో  కాంగ్రెస్‌కు అత్యధిక మెజార్టీ 
సాధించడం సాధ్యమవుతుందని ధీమా వ్యక్తం చేశారు.  ఈ సమావేశంలో ఎంపీ డాక్టర్‌ 
మల్లు  రవి, ఎమ్మెల్సీ బల్మూరి వెంకట్‌, ఎమ్మెల్యేలు మల్‌రెడ్డి రంగారెడ్డి, మనోహర్‌రెడ్డి, 
రామ్మోహన్‌రెడ్డి, ఏఐసీసీ ప్రొఫెషనల్స్‌ కాంగ్రెస్‌ చైర్మన్‌ మధుయాష్కీగౌడ్‌, ఎమ్మెల్సీ అభ్య -
ర్థి సామ రామ్మోహన్‌రెడ్డి, రంగారెడ్డి, మేడ్చల్‌ డీసీసీ అధ్యక్షులు పారిజాత నర్సింహారెడ్డి, 
వజ్రేష్‌ యాదవ్‌ తదితరులు పాల్గొ న్నారు.

భూసార పరిరక్షణకు ‘ఖేత్‌ బచావో అభియాన్‌’
	 నేల తల్లిని కాపాడితేనే భవిష్యత్‌ తరాలకు ఆహార భద్రత!
	 రసాయనాల వినియోగం.. శాస్త్రీయ పద్ధతుల్లో నే ఉండాలి
	 వ్యవసాయ, మార్కెటింగ్‌, సహకార, చేనేత, జౌళి శాఖల మంత్రి 

తుమ్మల నాగేశ్వరరావు
కాకతీయ, హైదరాబాద్‌: నేల తల్లిని సంరక్షించుకుంటేనే భవిష్యత్‌ తరాలకు ఆహార 
భద్రత కల్పించగలమని రాష్ట్ర వ్యవసాయ, మార్కెటింగ్‌, సహకార, చేనేత, జౌళి శాఖల 
మంత్రి తుమ్మల నాగేశ్వరరావు అన్నారు. భూసార పరిరక్షణ, సుస్థిర వ్యవసాయమే 
లక్ష్యంగా కేంద్ర ప్రభుత్వం చేపట్టిన ‘ఖేత్‌ బచావో అభియాన్‌’ కార్యక్రమాన్ని గురువారం 
రైతు నేస్తం కార్యక్రమంలో ఆయన ప్రారంభించారు. భూసార పరీక్షలు చేయించుకొని, 
నేలలోని పోషకాల ఆధారంగా ఎరువులు వినియోగించాలని సూచించారు. రసాయన 
ఎరువులు, పురుగుమందులను వ్యవసాయ శాస్త్రవేత్తలు సూచించిన మోతాదుల్లో నే 
వాడాలని, అధిక వినియోగంతో నేల ఆరోగ్యం, పర్యావరణం దెబ్బతింటాయని పేర్కొ-
న్నారు. ఎల్‌నినో ప్రభావం, వాతావరణ మార్పులు, అసమాన వర్షపాతాన్ని దృష్టిలో పె-
ట్టు కొని పంటల ఎంపికలో ముందస్తు ప్రణాళిక అవసరమన్నారు. నీటి లభ్యతను బట్టి 
స్వల్పకాలిక పంటలు, అపరాలు సాగు చేయాలని, సూక్ష్మ సేద్య పద్ధతులను ప్రోత్సహిం -
చాలని సూచించారు. సేంద్రీయ, ప్రకృతి వ్యవసాయం, పంట మార్పిడి, జీవ ఎరువుల 
వినియోగంపై రైతులకు అవగాహన కల్పించాలన్నారు. పంట వ్యర్థా లను కాల్చకుండా 
మల్చింగ్‌కు వినియోగించాలని, వర్షపు నీటిని ఒడిసిపట్టి భూగర్భ జలాలను పెంపొం-
దించుకోవాలని తెలిపారు. వ్యవసాయ యాంత్రీకరణ పథకం ద్వారా అర్హు లైన రైతులు, 
రైతు ఉత్పత్తిదారుల సంఘాలకు వ్యవసాయ పనిముట్లు  అందిస్తామని వెల్లడించారు. 
‘ఖేత్‌ బచావో అభియాన్‌’ను నిరంతర ఉద్యమంగా చేపట్టి, నేల సారం, నీటి వనరులను 
కాపాడాలని మంత్రి తుమ్మల నాగేశ్వరరావు పిలుపునిచ్చారు.

(మొదటిపేజీ తరువాయి)
ఉపయోగిస్తున్నట్లు  అనుమానించిన టాటా 
లారీని కూడా అధికారులు స్వాధీనం చేసు -
కున్నారు. ఈ వాహనం నంబర్‌‌ టీఎస్‌‌ 03 
యూబీ 3399గా గుర్తించారు. లారీలో 
51 బస్తాల బియ్యం ఉన్నట్లు  వెల్లడించారు. 
మిల్లులో  నిల్వ ఉన్న బియ్యం, లారీలో ఉన్న 
బియ్యం మూలాలను అధికారులు పరిశీలిస్తు -
న్నారు. రవాణాకు సంబంధించిన పత్రాలు, 
కొనుగోలు వివరాలు, సరఫరా మార్గా లపై 
విచారణ కొనసాగుతోంది.
ఫోర్టిఫైడ్‌‌ రైస్‌‌తో పీడీఎస్‌‌ బియ్యంగా 
గుర్తింపు
స్వాధీనం చేసుకున్న బియ్యంపై అధికారులు 
పరీక్షలు నిర్వహించారు. అందులో ఫోర్టిఫైడ్‌‌ 
రైస్‌‌ కెర్నల్స్‌‌ ఉన్నట్లు  గుర్తించారు. ఈ లక్ష -
ణాల ఆధారంగా బియ్యం పీడీఎస్‌‌ సరఫరా-
తో సంబంధం ఉన్నదిగా ఎన్‌‌ఫోర్స్‌‌మెంట్‌‌ 
బృందం తెలిపింది. తెల్ల రేషన్‌‌ కార్డుదా రులకు 
ప్రభుత్వ పథకం కింద అందాల్సిన బియ్యం 
ప్రైవేట్‌‌ మిల్లులో కి ఎలా చేరిందనే అంశంపై 
దర్యాప్తు చేపట్టా రు. బియ్యం ప్రభుత్వ సరఫరా 

వ్యవస్థ నుంచి మళ్లించబడిందా? లేక మధ్యవ-
ర్తుల ద్వారా మిల్లు కు చేరిందా? అనే కోణాల్లో  
విచారణ సాగుతోంది. న్యూ బన్సాల్‌‌ రైస్‌‌ 
ఇండస్ట్రీస్‌‌ యజమాని గీతేశ్‌‌ బన్సాల్‌‌ ఈ బి-
య్యాన్ని సిద్ధిపేట జిల్లాలో ని మోతె గ్రామంలో 
ఉన్న భారతి ఇండస్ట్రీస్‌‌ నుంచి కొనుగోలు చేసి -

నట్లు  అధికారులకు తెలిపినట్లు  సమాచారం. 
అయితే బియ్యం ఎక్కడి నుంచి సేకరించారు? 
కొనుగోలు పత్రాలు ఉన్నాయా? సరఫరా 
చేసిన సంస్థకు బియ్యం మూలం గురించి 
తెలుసా? అనే ప్రశ్నలకు దర్యాప్తులో సమాధా-
నాలు లభించాల్సి ఉంది. ఈ వ్యవహారంలో 

గీతేశ్‌‌ బన్సాల్‌‌తో పాటు శ్రీరామ్‌‌ లోహియా, 
భారతి ఇండస్ట్రీస్‌‌ యజమాని నాగభూషణంపై 
అధికారులు ఫిర్యాదు చేశారు.
పీడీఎస్‌‌ నియమాల ఉల్లంఘనపై కేసు
తెలంగాణ పీడీఎస్‌‌ రైస్‌‌ కంట్రోల్‌‌ ఆర్డర్‌‌–
2016లోని క్లా జ్‌‌ 17(ఈ) ఉల్లంఘనకు 

సంబంధించి కేసు నమోదు చేసినట్లు  అధికా -
రులు తెలిపారు. బియ్యం నిల్వ, కొనుగోలు, 
తరలింపునకు సంబంధించిన రికార్డు లను 
పరిశీలిస్తున్నారు. ఈ వ్యవహారంలో ఎవరి 
పాత్ర ఎంతవరకు ఉందనే అంశం దర్యాప్తు -
లో తేలాల్సి ఉంది. నిబంధనల ఉల్లంఘనకు 
సంబంధించి చట్టపరమైన చర్యలు తీసుకు -
నేందుకు అధికారులు తదుపరి ఆధారాలను 
సేకరిస్తున్నారు. ప్రజా పంపిణీ వ్యవస్థ ద్వారా 
అర్హు లైన పేద కుటుంబాలకు సబ్సిడీపై 
ఆహార ధాన్యాలు అందిస్తారు. ఈ వ్యవస్థలో -
ని బియ్యం అక్రమంగా మళ్లింపునకు గురైతే 
అర్హు లైన లబ్ధిదారులకు నష్టం కలుగుతుంది. 
ఇబ్రహీంపట్నం మిల్లులో  పట్టు బడిన బియ్యం 
ఎక్కడి నుంచి వచ్చింది? సరఫరా వ్యవస్థలో ఏ 
దశలో మళ్లింపు జరిగింది? ఇందులో మరెవరై -
నా మధ్యవర్తుల పాత్ర ఉందా? అనే అంశాలపై 
దర్యాప్తు కొనసాగుతోంది. కొనుగోలు 
పత్రాలు, రవాణా రికార్డు లు, బియ్యం నిల్వల 
మూలాలను పరిశీలించిన తర్వాతే ఈ వ్యవహా -
రంలో పూర్తి వివరాలు వెల్లడయ్యే అవకాశం 
ఉంది.

www.KAKATIYANEWS.com02 జనరల్​శుక్రవారం
23 అక్టో బర్​​​ 2026

ఉత్తరం WWW.KAKATIYANEWS.COM

(మొదటిపేజీ తరువాయి)
ఈ అంశాన్ని వచ్చే మంత్రివర్గ సమావేశం-
లో చర్చించి, మంత్రివర్గ ఉపసంఘాన్ని 
ఏర్పాటు చేసి సమగ్ర అధ్యయనం చేయిస్తా -
మని హామీ ఇచ్చారు. ఇతర కులాల్లో  ఉన్న 
అపోహలు, అనుమానాలను కూడా నివృత్తి 
చేయాల్సిన అవసరం ఉందన్నారు.
ముదిరాజులకు రాజకీయ ప్రాధాన్యం
పీసీసీ అధ్యక్షుడిగా బాధ్యతలు చేపట్టిన 
వెంటనే శ్రీహరి ముదిరాజ్‌ను జిల్లా  కాంగ్రెస్‌ 
అధ్యక్షుడిగా నియమించానని రేవంత్‌రెడ్డి 
చెప్పారు. ఆయనకు ఎమ్మెల్యే టికెట్‌ ఇచ్చి 
మంత్రిని చేశానని, నీలం మధుకు ఎంపీ 
టికెట్‌ ఇచ్చానని గుర్తుచేశారు. ముదిరాజు-
లకు ఎమ్మెల్సీ అవకాశం కల్పించే అంశాన్ని 
పీసీసీ అధ్యక్షుడు మహేశ్‌గౌడ్‌ దృష్టికి 
తీసుకెళ్లా లని మంత్రి పొన్నం ప్రభాకర్‌కు 
సూచించారు. ముదిరాజులకు ప్రభుత్వం-
లో తగిన భాగస్వామ్యం కల్పించే బాధ్యత 
తనదేనని స్పష్టం చేశారు.

ట్యాంక్‌బండ్‌పై పండుగ 
సాయన్న విగ్రహం
చాకలి ఐలమ్మ, దొడ్డి కొమురయ్య, పండుగ 
సాయన్న వంటి బహుజన పోరాట యోధుల 
చరిత్రను కనుమరుగుచేశారని సీఎం పే -

ర్కొన్నారు. సమాజం కోసం జీవితాలను 
అంకితం చేసిన పండుగ సాయన్న, గద్దర్‌, 
అందెశ్రీ వంటి మహనీయుల సేవలను 
గుర్తించాల్సిన అవసరం ఉందన్నారు. 
ట్యాంక్‌బండ్‌పై పండుగ సాయన్న, దొడ్డి కొ-

మురయ్య విగ్రహాలను ఆవిష్కరిస్తామని ప్రక-
టించారు. వారి పోరాట స్ఫూర్తిని భావితరా -
లకు అందించాలన్నారు. గత ప్రభుత్వాలు 
అమలు చేసిన మంచి పథకాలను కొనసా -
గిస్తూనే సంక్షేమాన్ని మరింత విస్తరిస్తున్నా-
మని రేవంత్‌రెడ్డి చెప్పారు. ఎన్టీఆర్‌ రెండు 
రూపాయలకు కిలో బియ్యం అందిస్తే, తమ 
ప్రభుత్వం సన్నబియ్యం పంపిణీ చేస్తోంద-
న్నారు. రాష్ట్రవ్యాప్తంగా 3.48 కోట్ల మందికి 
సన్నబియ్యం అందిస్తున్నామని తెలిపారు. 
ప్రతి గ్రామంలో ఇందిరమ్మ ఇళ్ల నిర్మాణాని -
కి చర్యలు తీసుకుంటున్నామని చెప్పారు. 
ఎన్టీఆర్‌, చంద్రబాబునాయుడు, వైఎస్‌ రా -
జశేఖర్‌రెడ్డి, కేసీఆర్‌ ప్రభుత్వాలు అమలు 
చేసిన మంచి పథకాలను కొనసాగిస్తూ, 
ప్రజలకు రెట్టింపు సంక్షేమం అందించడ -
మే తమ లక్ష్యమని పేర్కొన్నారు. తెలంగాణ 
రాష్ట్ర గీతాన్ని అధికారికంగా ప్రకటించుకో -
వడం కూడా రాష్ట్ర సాంస్కృతిక గుర్తింపులో 
భాగమని చెప్పారు.

బహుజనుల అభ్యున్నతికి 
ఐక్యత అవసరం
బహుజనుల జీవితాలు మెరుగుపడా-
లంటే రాహుల్‌గాంధీ ప్రధానమంత్రి 
కావాలని రేవంత్‌రెడ్డి ఆకాంక్షించా-
రు. రాబోయే ఎన్నికలు కీలకమని, ఆ 
ఎన్నికల్లో  రాహుల్‌గాంధీకి అండగా 
నిలవాలని పిలుపునిచ్చారు. సామాజిక 
న్యాయం, కులగణన, రాజకీయ ప్రాతిని-
ధ్యం ద్వారా బహుజన వర్గా లకు మరిన్ని 
అవకాశాలు కల్పించాల్సిన అవసరం 
ఉందన్నారు. దసరా సందర్భంగా 
కొడంగల్‌లోని తన నివాసంలో ముఖ్య-
మంత్రి రేవంత్‌రెడ్డి స్థా నికులు, స్థా నిక 
నాయకులతో ఆత్మీయ సమ్మేళనం ని-
ర్వహించారు. నియోజకవర్గం నుంచి 
పెద్ద సంఖ్యలో తరలివచ్చిన ప్రజలు, 
నాయకులు ముఖ్యమంత్రికి దసరా శు-
భాకాంక్షలు తెలిపారు. ఈ సందర్భంగా 
స్థా నికులతో ఆయన ముచ్చటించారు.

పేదల బియ్యంతో.. మిల్లు లో దందా!

కాకతీయ, న్యూఢిల్లీ : భారత రక్షణ రంగ ఎగు-
మతుల్లో  బ్రహ్మోస్‌ సూపర్‌సోనిక్‌ క్రూయిజ్‌ 
క్షిపణి కీలక పాత్ర పోషిస్తోంది. ఆపరేషన్‌ 
సిందూర్‌ సమయంలో యుద్ధరంగంలో తన 
సామర్థ్ యాన్ని చాటిన తర్వాత అంతర్జా తీయం -
గా ఈ క్షిపణికి డిమాండ్‌ పెరిగిందని బ్రహ్మోస్‌ 
ఏరోస్పేస్‌ ఎండీ, సీఈఓ డాక్టర్‌ జైతీర్థ్‌ జోషి వె-
ల్లడించారు. ఫిలిప్పీన్స్‌తో 2022లో కుదిరిన 
తొలి ఎగుమతి ఒప్పందం తర్వాత, తాజాగా 
ఇండోనేషియా, వియత్నాంతోనూ ఒప్పందా-
లు కుదిరాయని తెలిపారు. వీటితో బ్రహ్మోస్‌ 
ఎగుమతుల విలువ 600 మిలియన్‌ డాలర్లు  
దాటుతుందని పేర్కొన్నారు.
ప్రస్తుతం ఉన్న సామర్థ్ యాన్ని మరింత పెంచే 
దిశగా బ్రహ్మోస్‌ పరిధిని దశలవారీగా విస్త-
రించే ప్రణాళికలు రూపొందిస్తున్నట్లు  జోషి 
తెలిపారు. భవిష్యత్తులో 1,500 కిలోమీటర్ల 
దూరంలోని లక్ష్యాలను ఛేదించే సామర్థ్ యాన్ని 
సాధించడం రోడ్‌మ్యాప్‌లో భాగమని వివ-
రించారు. భూమి, సముద్రం, గగనతలం 
నుంచి నిర్వహించిన పరీక్షల్లో  క్షిపణి తన 
ప్రారంభ 290 కిలోమీటర్ల పరిధిని అధిగ -
మించిందని చెప్పారు. ఈ సామర్థ్య విస్తరణకు 

సంబంధించి ఉమ్మడి భాగస్వామ్య సంస్థతో 
చర్చలు కొనసాగుతున్నట్లు  వెల్లడించారు.
2027–28 నాటికి నెక్స్ట్‌ జనరేషన్‌ నమూనా
బ్రహ్మోస్‌ నెక్స్ట్‌ జనరేషన్‌ క్షిపణి అభివృద్ధి 
కూడా కొనసాగుతోందని జోషి తెలిపారు. 
ప్రస్తుత క్షిపణితో పోలిస్తే చిన్న పరిమాణం, 
తక్కువ బరువు, మెరుగైన రహస్యంగా కదిలే 
సామర్థ్ యాలతో రూపొందించే ఈ అధునాతన 
వ్యవస్థ తొలి నమూనాను 2027–28 నాటికి 
సిద్ధం చేయాలని లక్ష్యంగా పెట్టు కున్నట్లు  
చెప్పారు. ఇందులో స్వదేశీ సాంకేతిక పరిజ్ఞా -
నాన్ని అధికంగా వినియోగించడంతో పాటు 
కొత్త సాంకేతికతలను జోడించనున్నట్లు  
వివరించారు. ఇందుకోసం విస్తృత పరిశో -
ధన, అభివృద్ధి కార్యక్రమాలు చేపట్టాల్సి  ఉం-
దన్నారు. అంతర్జా తీయంగా పెరుగుతున్న 
డిమాండ్‌కు అనుగుణంగా ఉత్పత్తి సామ-
ర్థ్ యాన్ని పెంచుతున్నట్లు  బ్రహ్మోస్‌ సీఈఓ వెల్ల -
డించారు. హైదరాబాద్‌, నాగ్‌పూర్‌, పిలానీ, 
లఖ్‌నవూలోని ఉత్పత్తి కేంద్రాలు భారత 
సాయుధ బలగాల ఆర్డర్లను పూర్తి చేసే దిశగా 
పనిచేస్తున్నాయని తెలిపారు. నాణ్యతను మె-
రుగుపరచడంతో పాటు ధరల్లో  పోటీతత్వాన్ని 

పెంచేందుకు పారిశ్రామిక భాగస్వాముల 
సంఖ్యను ఒక్కో విభాగంలో ఒకటి, రెండు 
నుంచి 45కు పెంచుతున్నట్లు  చెప్పారు.
ఆపరేషన్‌ సిందూర్‌తో అంతర్జా తీయ 
గుర్తింపు
2025 మేలో జరిగిన ఆపరేషన్‌ సిందూర్‌లో 
బ్రహ్మోస్‌ క్షిపణిని ప్రత్యక్ష యుద్ధంలో ప్రయో-
గించినట్లు  అందించిన సమాచారం పేర్కొం-
టోంది. ఈ ఆపరేషన్‌ తర్వాత క్షిపణి సామ -
ర్థ్యంపై అంతర్జా తీయంగా ఆసక్తి పెరిగిందని 
జోషి అభిప్రాయపడ్డా రు. భారత రక్షణ రంగ 
ఎగుమతుల వృద్ధిలోనూ బ్రహ్మోస్‌ కీలక భాగ-
స్వామిగా నిలుస్తోందని వివరించారు. భారత 
యుద్ధ నౌకల కోసం బ్రహ్మోస్‌ ఫైర్‌ కంట్రోల్‌ వ్య -
వస్థలు, ప్రయోగ వేదికల కొనుగోలుకు రక్షణ 
మంత్రిత్వ శాఖ అక్టో బర్‌ 6న బ్రహ్మోస్‌ ఏరోస్పే-
స్‌తో ఒప్పందం కుదుర్చుకున్నట్లు  సమాచారం. 
కనీసం 68 శాతం స్వదేశీ పరిజ్ఞా నంతో ఈ ప్రా -
జెక్టు ను అమలు చేయడం ద్వారా దేశీయ పరి -
శ్రమలు, సూక్ష్మ, చిన్న, మధ్యతరహా సంస్థలకు 
ప్రోత్సాహం లభించనుంది. రక్షణ ఉత్పత్తుల్లో  
స్వదేశీ పరిజ్ఞా నాన్ని పెంచుతూ ఎగుమతులను 
విస్తరించడంపై భారత్‌ దృష్టి సారిస్తోంది.

ప్రపంచ మార్కెట్‌లో బ్రహ్మోస్‌ దూకుడు!
(మొదటిపేజీ తరువాయి)
రామచందర్‌‌రావు అధ్యక్షతన ముఖ్యనేతల 
సమావేశం జరిగింది. కేంద్ర మంత్రి కిషన్‌‌రె-
డ్డి, ఎంపీలు డీకే అరుణ, ఈటల రాజేందర్‌‌, 
కొండా విశ్వేశ్వర్‌‌రెడ్డి, రఘునందన్‌‌రావుతో 
పాటు పార్టీ ముఖ్యనేతలు, వివిధ మోర్చాల 
అధ్యక్షులు, ఇతర నాయకులు పాల్గొ న్నారు. 
రాష్ట్రంలో పార్టీ చేపట్టాల్సి న కార్యక్రమాలు, 
కాంగ్రెస్‌‌ ప్రభుత్వ విధానాలపై పోరాటం 
తదితర అంశాలపై చర్చించారు.
నవంబర్‌‌ 1న భారీ నిరసన ర్యాలీ
కాంగ్రెస్‌‌ ప్రభుత్వ ప్రజావ్యతిరేక విధానాల-
ను నిరసిస్తూ నవంబర్‌‌ 1న హైదరాబాద్‌‌లో 
భారీ నిరసన ర్యాలీ నిర్వహించాలని బీజేపీ 
నిర్ణయించింది. ఓటర్ల జాబితా సవరణ 
ప్రక్రియపై కాంగ్రెస్‌‌ చేస్తున్న విమర్శలను 
కూడా ప్రజల్లో కి తీసుకెళ్లా లని పార్టీ నేతలు 
భావిస్తున్నారు. కాంగ్రెస్‌‌, ఇతర రాజకీయ 
ప్రత్యర్థు లకు వ్యతిరేకంగా హైదరాబాద్‌‌లో 
పాదయాత్ర చేపట్టనున్నట్లు  వెల్లడించారు. 
“ప్రజాస్వామ్యాన్ని రక్షించండి.. గుంపు సా -
మ్యాన్ని ఓడించండి” అంటూ రాష్ట్ర బీజేపీ 
అధ్యక్షుడు రామచందర్‌‌రావు పిలుపునిచ్చా-
రు. దేశాన్ని బీజేపీ మాత్రమే రక్షించగలదనే 
విషయాన్ని ప్రజల్లో కి తీసుకెళ్లా లని పార్టీ శ్రేణు -
లకు సూచించారు. తెలంగాణలో నిరసనలు 

తెలిపేందుకు ప్రయత్నిస్తున్న బీజేపీ నేతలను 
పోలీసులు వెంటనే అరెస్టు  చేస్తున్నారని 
మెదక్‌‌ ఎంపీ రఘునందన్‌‌రావు విమర్శించా -
రు. ప్రజాస్వామ్యం గురించి మాట్లా డుతున్న 
రాహుల్‌‌గాంధీ.. రాష్ట్రంలో జరుగుతున్న 
అరెస్టు లపై సమాధానం చెప్పాలని డిమాండ్‌‌ 
చేశారు. ఓటర్ల జాబితా సవరణ ప్రక్రియలో 
కొండారెడ్డిపల్లిలో ఎన్ని ఓట్లు  తొలగించారో 
వెల్లడించాలని సీఎం రేవంత్‌‌రెడ్డికి రఘునం -
దన్‌‌రావు సవాల్‌‌ విసిరారు. ఈ అంశంపై 
ముఖ్యమంత్రిని వెంకటేశ్వరస్వామి ఆల-
యానికి తీసుకువచ్చి సమాధానం చెప్పిం-
చాలని వ్యాఖ్యానించారు. హైదరాబాద్‌‌లో 
ఓట్లు  తగ్గడానికి సొంత గ్రామాల్లో నే ఓటు 
ఉండాలనే ఆలోచన కూడా ఒక కారణమని 
పేర్కొన్నారు.
బీసీలకు 56 శాతం మంత్రి పదవులివ్వాలి
బీసీల పట్ల కాంగ్రెస్‌‌ ప్రభుత్వానికి చిత్తశుద్ధి 
ఉంటే, రాష్ట్రంలో బీసీల జనాభాకు అనుగు-
ణంగా మంత్రివర్గంలో 56 శాతం మంత్రి 
పదవులు కేటాయించాలని రఘునందన్‌‌రా-
వు డిమాండ్‌‌ చేశారు. ఓటర్ల జాబితా సవరణ, 
నిరసనల సందర్భంగా అరెస్టు లు, బీసీలకు 
రాజకీయ ప్రాతినిధ్యం వంటి అంశాలను ప్ర -
స్తావిస్తూ కాంగ్రెస్‌‌ ప్రభుత్వంపై బీజేపీ నేతలు 
విమర్శలు గుప్పించారు.

కాకతీయ, న్యూఢిల్లీ : రాబోయే 30 ఏళ్లలో 
కాంగ్రెస్‌ పార్టీ దేశంలో అధికారంలోకి వచ్చే 
అవకాశం లేదని కేంద్ర హోంమంత్రి అమిత్‌ 
షా వ్యాఖ్యానించారు. రాహుల్‌ గాంధీకి, 
కాంగ్రెస్‌కు అధికారం దక్కబోదని అన్నారు. 
గురువారం న్యూఢిల్లీలో యమునా నది పున -
రుద్ధరణ ప్రాజెక్టు ల ప్రారంభోత్సవాలు, శం-
కుస్థా పనల కార్యక్రమంలో పాల్గొ న్న ఆయన 
తాజా రాజకీయ పరిణామాలపై కీలక వ్యాఖ్య -
లు చేశారు. బూత్‌ స్థా యి కార్యకర్తల నుంచి 
ప్రధాని నరేంద్ర మోదీ వరకు బీజేపీ నేతలు 
ప్రజలతో మమేకమై పనిచేస్తున్నారని అమిత్‌ 
షా అన్నారు. ప్రజా సమస్యల పరిష్కారం 
కోసం నిరంతరం శ్రమిస్తున్నారని పేర్కొన్నా -
రు. ఓటు చోరీ ఆరోపణలతో రాహుల్‌ గాంధీ, 
ఆయన అనుచరులు చొరబాటుదారులు, 
అక్రమ వలసదారులకు మద్దతు ఇస్తున్నారని 
ఆరోపించారు. వారి ఓటు హక్కును కాపా -
డేందుకు ప్రయత్నిస్తున్నారనే విషయాన్ని 
దేశ ప్రజలు అర్థం చేసుకున్నారని వ్యాఖ్యా-
నించారు. కేంద్రంలో బీజేపీ ప్రభుత్వం అధి -
కారంలోకి వచ్చే సమయానికే అనేక రాష్ట్రా ల్లో  
కాంగ్రెస్‌ తన ఉనికిని కోల్పోయిందని అమిత్‌ 
షా అన్నారు. కోర్టు లు రాహుల్‌ గాంధీకి 
అనుకూలంగా తీర్పు ఇస్తే న్యాయవ్యవస్థపై 

ప్రశంసలు కురిపి-
స్తారని, వ్యతిరేకంగా 
తీర్పు వస్తే కోర్టు లనే 
ప్రశ్నిస్తారని విమ-
ర్శించారు. ఇలాంటి 
ద్వంద్వ ప్రమాణాలు 
పనిచేయవని, ఢిల్లీ 
ప్రజల అభిప్రాయా-

న్ని మార్చలేవని పేర్కొన్నారు.
యమునా ప్రక్షాళనకు 2029 గడువు
ఢిల్లీలో గతంలో అధికారంలో ఉన్న కాంగ్రెస్‌, 
అరవింద్‌ కేజ్రీవాల్‌ ప్రభుత్వాలు యమునా 
నదిలోకి వ్యర్థా లను వదిలాయని అమిత్‌ షా 
ఆరోపించారు. హరియాణా, ఉత్తరప్రదేశ్‌ 
నుంచి వచ్చే కాలుష్య వ్యర్థా లు, కలుషిత నీరు 
కూడా నదిలో కలుస్తున్నాయని పేర్కొన్నారు. 
ఈ సమస్య పరిష్కారానికి ఢిల్లీలోని బీజేపీ ప్ర-
భుత్వం హరియాణా, ఉత్తరప్రదేశ్‌ ప్రభుత్వాల-
తో సమన్వయంతో పనిచేస్తోందని తెలిపారు. 
2029లోపు యమునా నదిని ప్రక్షాళన 
చేయడమే లక్ష్యమని చెప్పారు. పంజాబ్‌లో 
ఆమ్‌ ఆద్మీ పార్టీ పాలనలో మాదకద్రవ్యాల 
వ్యాపారం విస్తరించిందని అమిత్‌ షా ఆరోపిం -
చారు. రాష్ట్రంలో డ్రగ్స్‌ సమస్యపై ఆప్‌ ప్రభుత్వ 
వైఖరిని ఆయన విమర్శించారు.

మరో 30 ఏళ్లు  కాంగ్రెస్‌కు అధికారం రాదు!

తెలంగాణపై బీజేపీ ఫోకస్‌‌..

ముదిరాజులకు అండగా ఉంటాం!

(మొదటిపేజీ తరువాయి)
అమ్ముడైంది. గత ఏడాది ఇదే పండుగ 
సమయంలో నమోదైన రూ.698 కోట్ల విక్ర -
యాలతో పోలిస్తే ఈసారి దాదాపు రూ.57 
కోట్ల వ్యాపారం అదనంగా జరిగింది. అక్టో -
బర్‌ 19న ఒక్కరోజే రూ.303.40 కోట్ల విక్ర -
యాలు నమోదు కావడం అమ్మకాల జోరును 
చాటుతోంది. దసరా పండుగకు ముందు 
మద్యం కొనుగోళ్లు  ఒక్కసారిగా ఊపందుకు -
న్నాయి. అక్టో బర్‌ 14న రూ.102.17 కోట్ల 
విలువైన మద్యం విక్రయాలు జరిగాయి. అక్టో -
బర్‌ 15న డిపోలకు సెలవు ఉండగా, 16న 
రూ.126.32 కోట్లు , 17న రూ.223.25 
కోట్ల అమ్మకాలు నమోదయ్యాయి. పండుగకు 
ముందు రోజు అయిన అక్టో బర్‌ 19న విక్రయా -
లు గరిష్ఠ స్థా యికి చేరి రూ.303.40 కోట్లు గా 
నమోదయ్యాయి. ఈ నాలుగు రోజుల విక్ర-
యాలు రాష్ట్రా నికి మద్యం వ్యాపారం ద్వారా 
వచ్చే ఆదాయ ప్రాధాన్యాన్ని మరోసారి 
చాటాయి.
బీర్లకు భారీ గిరాకీ
ఈ నాలుగు రోజుల్లో  10.44 లక్షల కేసుల 
బీరు, 6.83 లక్షల కేసుల హార్డ్‌ లిక్కర్‌ అమ్ము -
డైనట్లు  గణాంకాలు వెల్లడిస్తున్నాయి. హార్డ్‌ 
లిక్కర్‌తో పోలిస్తే బీరు విక్రయాల పరిమాణం 

ఎక్కువగా నమోదైంది. పండుగ వేళ కొ-
నుగోళ్లు  పెరగడం మద్యం దుకాణాల వద్ద 
వ్యాపారాన్ని పెంచింది. అయితే విక్రయాల 
విలువ, కేసుల సంఖ్య వేర్వేరు గణాంకాలు 
కావడంతో వాటిని వేర్వేరుగానే పరిగణిం-
చాల్సి ఉంటుంది. అక్టో బర్‌ 19 నాటికి 
నెల మొత్తం మద్యం విక్రయాల విలువ 
రూ.2,055 కోట్లకు చేరినట్లు  సమాచారం. 
అంతకుముందు సెప్టెంబరులో రూ.3,209 
కోట్లు , ఆగస్టులో  రూ.3,482 కోట్ల విలువైన 
మద్యం అమ్ముడైంది. రాష్ట్రవ్యాప్తంగా 2,620 
వైన్‌ షాపులు, సుమారు 1,200 బార్లు , రెస్టా -
రెంట్లు , పబ్బులు, క్లబ్బుల ద్వారా విక్రయాలు 
జరుగుతున్నాయి. 17 మద్యం డిపోల నుంచి 
సరఫరా కొనసాగుతోంది.

ప్రభుత్వ ఆదాయానికి కీలక వనరు
మద్యం విక్రయాల ద్వారా వచ్చే ఎకస్ైజ్‌ 
ఆదాయం రాష్ట్ర ప్రభుత్వానికి ముఖ్యమైన 
ఆదాయ వనరుల్లో  ఒకటి. పండుగ సీజన్‌లో 
అమ్మకాలు పెరగడం ప్రభుత్వ ఆదాయానికి 
ఊతమిచ్చే అంశం. అయితే విక్రయాల 
మొత్తం విలువనే ప్రభుత్వానికి వచ్చిన పన్ను 
ఆదాయంగా భావించలేం. అందులో ప్రభు -
త్వానికి సమకూరిన వాస్తవ ఎకస్ైజ్‌ ఆదా -
యాన్ని అధికారిక గణాంకాలే నిర్ధా రిస్తాయి. 
ఒకవైపు పండుగ అమ్మకాలు ఖజానాకు బూస్ట్‌ 
ఇస్తుండగా.. మరోవైపు మద్యం వినియోగం 
వల్ల ప్రజారోగ్యం, కుటుంబాల ఆర్థిక పరి -
స్థితిపై పడే ప్రభావాలను తగ్గించే చర్యలూ 
అవసరమే.

దసరా సేల్స్‌.. ఖజానాకు బూస్ట్‌!

కాకతీయ, చేర్యాల: అణగారిన 
వర్గా ల హక్కుల కోసం పోరాడిన 
పండుగ సాయన్న ఆశయాలను 
భావితరాలకు తెలియజేయాలని 
జనగామ కాంగ్రెస్‌ నియోజకవర్గ 
ఇన్‌ఛార్జి కొమ్మూరి ప్రతాప్‌రెడ్డి 
అన్నారు. చేర్యాల మండల కేంద్రం-
లోని కాంగ్రెస్‌ పార్టీ కార్యాలయంలో పండుగ సాయన్న ముదిరాజ్‌ 174వ జయంతి 
వేడుకలను ఘనంగా నిర్వహించారు. ఈ సందర్భంగా ఆయన చిత్రపటానికి ప్రతాప్‌రెడ్డి 
పూలమాల వేసి నివాళులర్పించారు. అనంతరం మాట్లా డుతూ జమీందార్లు , జాగీర్దా -
ర్లు , భూస్వాముల దోపిడీకి వ్యతిరేకంగా పోరాడి నిరుపేదలు, బడుగు బలహీన వర్గా ల 
హక్కుల కోసం నిలబడిన గొప్ప పోరాటయోధుడు పండుగ సాయన్న అని కొనియాడారు. 
సామాజిక న్యాయం, సమానత్వం కోసం ఆయన చేసిన పోరాటాలు, త్యాగాలు చిరస్మ-
రణీయమని పేర్కొన్నారు. ఆయన స్ఫూర్తిని ఆదర్శంగా తీసుకుని సమాజ అభ్యున్నతికి 
ప్రతి ఒక్కరూ కృషి చేయాలని పిలుపునిచ్చారు. కార్యక్రమంలో చేర్యాల వ్యవసాయ 
మార్కెట్‌ కమిటీ చైర్మన్‌ కొమ్మూరి ప్రశాంత్‌రెడ్డి, కొమురవెల్లి మండల కాంగ్రెస్‌ అధ్యక్షుడు 
మహాదేవుని శ్రీనివాస్‌, చేర్యాల మండల అధ్యక్షుడు మంజ మల్లేశం, వైస్‌ చైర్మన్‌ బోయిని 
శ్రీనివాస్‌, వెంకటరెడ్డి, మారెళ్ల భాస్కర్‌రెడ్డితో పాటు పలువురు కాంగ్రెస్‌ నాయకులు, 
సర్పంచులు, మార్కెట్‌ కమిటీ సభ్యులు, యూత్‌ కాంగ్రెస్‌ నాయకులు పాల్గొ న్నారు.

ప్రైవేట్‌ టాక్సీల నిలువు దోపిడీ!
	 హనుమకొండ నుంచి ఉప్పల్‌కు ఒక్కొక్కరికి రూ.1,000 వసూలు
	 ఆర్టీసీ బస్సుల్లో  సీట్లు లేక ప్రయాణికుల ఇబ్బందులు
	 అధిక ఛార్జీలపై ప్రయాణికుల ఆవేదన

కాకతీయ, హనుమకొండ: ఆర్టీసీ బస్సుల్లో  సీట్లు  దొరక్క అత్యవసర ప్రయాణాల కోసం 
ప్రైవేట్‌ టాక్సీలను ఆశ్రయిస్తున్న ప్రయాణికుల నుంచి అధిక ఛార్జీలు వసూలు చేస్తున్నా-
రనే ఆరోపణలు వినిపిస్తున్నాయి. హనుమకొండ బస్టాం డ్‌ కూడలి నుంచి హైదరాబాద్‌ 
ఉప్పల్‌ జంక్షన్‌ వరకు ఒక్కో ప్రయాణికుడి నుంచి రూ.1,000 తీసుకుంటున్నారని ప్ర -
యాణికులు వాపోతున్నారు. బస్సుల్లో  సీట్లు  లేని పరిస్థితిని ఆసరాగా చేసుకుని టాక్సీ 
నిర్వాహకులు ఇష్టా నుసారంగా ధరలు నిర్ణయిస్తున్నారని ఆవేదన వ్యక్తం చేస్తున్నారు. 
అత్యవసరంగా హైదరాబాద్‌ వెళ్లా ల్సిన వారు తప్పనిసరి పరిస్థితుల్లో  అధిక మొత్తాలు 
చెల్లించాల్సి వస్తోందని చెబుతున్నారు. మరోవైపు పసుపు రంగు వాణిజ్య నంబర్‌ ప్లేట్లు  
లేని తెలుపు రంగు వ్యక్తిగత వాహనాలను సైతం ఈ మార్గంలో ప్రయాణికుల రవాణాకు 
వినియోగిస్తున్నట్లు  సమాచారం. సంబంధిత అధికారులు స్పందించి టాక్సీల ఛార్జీల 
వసూలు, వాహనాల అనుమతులపై తనిఖీలు నిర్వహించి ప్రయాణికులకు ఇబ్బందులు 
కలగకుండా చర్యలు తీసుకోవాలని వారు కోరుతున్నారు.

పారిశుద్ధ్య కార్మికుల భద్రతకు ప్రాధాన్యం
	 జీడబ్ల్యూ ఎంసీ ప్రత్యేక అధికారి చాహత్‌ బాజ్‌పాయ్‌
	 యూనిఫాం, యాప్రాన్లు , బూట్లు , గ్లౌ జుల పంపిణీ

కాకతీయ, వరంగల్ ప్ర‌తినిధి : 
పారిశుద్ధ్య కార్మికుల భద్రతకు 
అత్యంత ప్రాధాన్యమివ్వా-
లని జీడబ్ల్యూ ఎంసీ ప్రత్యేక 
అధికారి, హనుమకొండ జిల్లా  
కలెక్టర్‌ చాహత్‌ బాజ్‌పాయ్‌ 
సూచించారు. గురువారం గ్రేటర్‌ వరంగల్‌ ప్రధాన కార్యాలయంలో కమిషనర్‌ టి. వెం -
కన్నతో కలిసి పారిశుద్ధ్య కార్మికులకు యూనిఫారాలు, యాప్రాన్లు , బూట్లు , గ్లౌ జులు 
పంపిణీ చేశారు. ఈ సందర్భంగా కలెక్టర్‌ మాట్లా డుతూ విధి నిర్వహణలో ప్రతి కార్మి-
కుడు తప్పనిసరిగా యూనిఫాం, యాప్రాన్‌ ధరించాలని, బూట్లు , గ్లౌ జులు ఉపయో -
గించాలని ఆదేశించారు. కార్మికుల ఆరోగ్యం, వ్యక్తిగత భద్రతను కాపాడటంలో రక్షణ 
పరికరాలు కీలకమని, వాటిని నిర్లక్ష్యం చేయకుండా క్రమం తప్పకుండా వినియోగిం -
చాలని సూచించారు. కమిషనర్‌ వెంకన్న మాట్లా డుతూ పారిశుద్ధ్య పనులు చేపట్టే 
సమయంలో భద్రతా ప్రమాణాలను పాటించాలని, రక్షణ పరికరాలు లేకుండా వి-
ధుల్లో కి రావొద్దని స్పష్టం చేశారు. కార్యక్రమంలో ఎంహెచ్‌ఓ డాక్టర్‌ రాజేష్‌, శానిటరీ 
సూపర్‌వైజర్లు  గోల్కొండ శ్రీను, భాస్కర్‌, శ్యామ్‌రాజ్‌, అనిల్‌కుమార్‌, శానిటరీ ఇన్‌స్పె -
క్టర్లు , కార్మికులు పాల్గొ న్నారు.

అర్హులైన పట్టభద్రులు ఓటర్లుగా నమోదు కావాలి
	 ఎమ్మెల్సీ అభ్యర్థి సర్వోత్తమ రెడ్డి గెలుపునకు కృషి చేయాలి
	 ఎమ్మెల్యే డాక్టర్‌ భూక్యా మురళి నాయక్‌ పిలుపు

కాకతీయ, కేసముద్రం: పట్టభద్రుల ఎమ్మెల్సీ ఎన్నికల్లో  కాంగ్రెస్‌ అభ్యర్థి రామ్‌రెడ్డి సర్వో-
త్తమ రెడ్డిని గెలిపించేందుకు పార్టీ శ్రేణులు సమష్టిగా కృషి చేయాలని ఎమ్మెల్యే డాక్టర్‌ 
భూక్యా మురళి నాయక్‌ పిలుపునిచ్చారు. అర్హు లైన పట్టభద్రులు ఓటర్లు గా నమోదు 
చేసుకునేలా కార్యకర్తలు అవగాహన కల్పించాలని సూచించారు. కేసముద్రంలోని రా-
జ్యసభ సభ్యుడు వేం నరేందర్‌ రెడ్డి క్యాంపు కార్యాలయంలో పట్టభద్రుల ఓటరు నమోదు 
హెల్ప్‌డెస్క్‌ను ఆయన ప్రారంభించారు. పట్టభద్రులందరూ ఓటరు నమోదుపై దృష్టి 
సారించేలా పార్టీ నాయకులు, కార్యకర్తలు చొరవ తీసుకోవాలని కోరారు. అనంతరం 
వెంకటగిరి, ఇంటికనే గ్రామాల్లో  బాధిత కుటుంబాలను పరామర్శించి సానుభూతి 
తెలిపారు. ఈ కార్యక్రమంలో మాజీ జిల్లా  అధ్యక్షుడు భరత్‌ చంద్ర రెడ్డి, మార్కెట్‌ చైర్మన్‌ 
గంట సంజీవరెడ్డి, అంబటి మహేందర్‌ రెడ్డి, అల్లం నాగేశ్వరరావు, సమ్మి గౌడ్‌, సురేష్‌, 
శివ, వెంకన్న, దాస్రు నాయక్‌, సర్పంచ్‌ కుమార్‌తో పాటు పలువురు నాయకులు, కార్య -
కర్తలు పాల్గొ న్నారు.

జాతీయ అథ్లెటిక్స్‌ పోటీలకు హనుమకొండ సిద్ధం
	డి సెంబరులో జేఎన్‌ఎస్‌ స్టేడియంలో నిర్వహణ
	 క్రీడాకారులకు మెరుగైన వసతులు కల్పించాలి
	 ఏర్పాట్లను పరిశీలించిన కలెక్టర్‌ చాహత్‌ బాజ్‌పాయి

కాకతీయ, హనుమకొండ: డిసెంబరులో హనుమకొండలో నిర్వహించనున్న ఖేలో 
ఇండియా జాతీయ స్థా యి అథ్లెటిక్స్‌ పోటీలకు అన్ని ఏర్పాట్లు  సకాలంలో పూర్తి చేయాలని 
కలెక్టర్‌ చాహత్‌ బాజ్‌పాయి అధికారులను ఆదేశించారు. గురువారం జవహర్‌లాల్‌ 
నెహ్రూ స్టేడియాన్ని సందర్శించిన కలెక్టర్‌ పోటీల నిర్వహణకు చేపడుతున్న ఏర్పాట్లను 
క్షేత్రస్థా యిలో పరిశీలించారు. క్రీడాకారులకు అవసరమైన మౌలిక సదుపాయాలు, 
వసతి, తాగునీరు, పారిశుధ్యం, మరుగుదొడ్ల ఏర్పాట్లపై అధికారులతో సమీక్షించారు. 
దేశవ్యాప్తంగా వివిధ రాష్ట్రా ల నుంచి క్రీడాకారులు, కోచ్‌లు, సహాయక సిబ్బంది రానున్న 
నేపథ్యంలో ఎలాంటి అసౌకర్యాలు కలగకుండా ముందస్తు చర్యలు తీసుకోవాలని జిల్లా  
యువజన, క్రీడల అధికారి కొత్త ప్రశాంత్‌కు సూచించారు. స్టేడియంలో కొత్తగా నిర్మిస్తు -
న్న మరుగుదొడ్లతోపాటు ఇతర మౌలిక సదుపాయాల పనులను వేగవంతం చేయాలని 
ఆర్‌ అండ్‌ బీ అధికారులను ఆదేశించారు. పనుల్లో  నాణ్యత పాటిస్తూ, పోటీలు ప్రారంభ -
మయ్యేలోగా నిర్ణీత గడువులోపు అన్ని ఏర్పాట్లు  పూర్తి చేయాలని స్పష్టం చేశారు.

టీవీ ఛానళ్లకు కేంద్రం కీలక ఆదేశాలు!
	 వార్తల ప్రసారంలో నియమావళి 
ఉల్లంఘనలకు చెక్‌

	 ఉగ్రవాద నిరోధక ఆపరేషన్ల ప్రత్యక్ష 
ప్రసారంపై నిషేధం

	 హింసాత్మక దృశ్యాల ప్రసారంలో 
సంయమనం పాటించాలి

	 నేర వార్తల్లో  వాస్తవాలకే ప్రాధాన్యం ఇవ్వాలి
	 మత సామరస్యానికి భంగం కలిగించే 
చర్చలకు తావివ్వొద్దు

	 కృత్రిమ మేధ వినియోగంలోనూ ​
అప్రమత్తత తప్పనిసరి

న్యూ ఢిల్లీ  : టెలివిజన్‌ వార్తా ఛానళ్ల ప్రసారాలపై 
కేంద్ర ప్రభుత్వం మరింత స్పష్టమైన మార్గదర్శకాల -
ను జారీ చేసింది. వార్తల సేకరణ నుంచి ఎడిటింగ్‌, 
నిర్మాణం, ప్రసారం వరకు ప్రతి దశలో కార్యక్రమాల 
నియమావళిని ఖ‌చ్చితంగా పాటించాలని ప్రైవేటు 
ఉపగ్రహ టీవీ ఛానళ్లకు సూచించింది. కేబుల్‌ టెలి -
విజన్‌ నెట్‌వర్క్స్‌ నియంత్రణ చట్టం–1995, కేబుల్‌ 
టెలివిజన్‌ నెట్‌వర్క్స్‌ నియమాలు–1994లోని 
నిబంధనలను అక్షరాలా అమలు చేయాలని 
స్పష్టం చేసింది. వార్తలు, దృశ్యాల ప్రసారంలో ఒకే 
అంశాన్ని పదేపదే చూపించడం, అనుచిత ప్రవర్తన -
ను సాధారణంగా చూపించడం, వాస్తవాలు నిర్ధారిం  -
చకుండా సమాచారాన్ని ప్రసారం చేయడం వంటి 
అంశాలపై అప్రమత్తంగా ఉండాలని సూచించింది. 
భద్రతా దళాలు నిర్వహించే ఉగ్రవాద నిరోధక 
ఆపరేషన్లను టీవీ ఛానళ్లు  ప్రత్యక్షంగా ప్రసారం చే-
యకూడదని మార్గదర్శకాలు స్పష్టం చేస్తున్నాయి. 
ఆపరేషన్‌ పూర్తయ్యే వరకు అధీకృత అధికారి ఇచ్చే 
సమాచారానికే పరిమితమవ్వాలని సూచించాయి. 

ఇలాంటి ఘటనలకు సంబంధించిన దృశ్యాలను 
ప్రసారం చేసేటప్పుడు అవసరమైన చోట సమయ 
సూచికలను జోడించాలని పేర్కొన్నాయి.  
హింసాత్మక దృశ్యాల ప్రసారంలో సంయమనం

హత్యలు, ప్రమాదాలు, హింసాత్మక ఘటనలకు 
సంబంధించిన దృశ్యాలను ప్రసారం చేసేటప్పు-
డు సంపాదకీయ విచక్షణ పాటించాలని కేంద్రం 
సూచించింది. ప్రేక్షకులకు అనవసరమైన మానసిక 
ఆందోళన కలిగించే దృశ్యాలను పదేపదే చూపిం-
చకూడదని పేర్కొంది. అవసరమైన సందర్భాల్లో  
చిత్రాలను అస్పష్టంగా చూపించడం, ముఖాలు 
లేదా ఇతర వివరాలను కప్పివేయడం వంటి పద్ధ -
తులను అనుసరించాలని సూచించింది. నేరాలను 
సంచలనాత్మకంగా చూపించి చట్టవిరుద్ధమైన 
లేదా సామాజికంగా ఆమోదయోగ్యం కాని ప్రవర్త -
నను గొప్పగా చిత్రీకరించకూడదని స్పష్టం చేసింది. 
నేరాలు, హత్యలు, హింసాత్మక ఘటనలపై వార్తలు 
ప్రసారం చేసేటప్పుడు ధ్రువీకరించిన వాస్తవాలకే 

ప్రాధాన్యం ఇవ్వాలని మార్గదర్శకాలు పేర్కొన్నాయి. 
ఉద్దేశపూర్వకంగా తప్పుదారి పట్టించే సమాచారం, 
అర్ధసత్యాలు, ఆధారాలు లేని సూచనలకు తావివ్వ-
కూడదని సూచించాయి. మహిళలు, చిన్నారులపై 
నేరాలకు సంబంధించిన దృశ్యాలను ప్రసారం 
చేసేటప్పుడు మరింత జాగ్రత్త అవసరమని స్పష్టం 
చేశాయి. లైంగిక నేరాల బాధితుల గుర్తింపును వె-
ల్లడించే ప్రత్యక్ష లేదా పరోక్ష వివరాలను ప్రసారం 
చేయకూడదని పేర్కొన్నాయి.
మత సామరస్యానికి భంగం కలిగించొద్దు
టీవీ చర్చలు, ప్రత్యక్ష కార్యక్రమాలు, ప్యానెల్‌ చర్చ-
ల్లో  మత విద్వేషాన్ని లేదా దేశవ్యతిరేక భావజాలాన్ని 
ప్రోత్సహించే అంశాలకు అవకాశం ఇవ్వకూడద-
ని కేంద్రం సూచించింది. చర్చల్లో  పాల్గొ నే వారి 
ఎంపిక, కార్యక్రమానికి ముందు అవసరమైన అవ -
గాహన కల్పించడం, సంపాదకీయ నియంత్రణ 
వంటి అంశాలపై ప్రత్యేక శ్రద్ధ పెట్టా లని పేర్కొంది. 
అవసరమైన సందర్భాల్లో  అభ్యంతరకర వ్యాఖ్యల-
ను నిలిపివేయడం, వివరణ ఇవ్వడం, ప్రసారాన్ని 

తాత్కాలికంగా ఆపడం లేదా నిలిపివేయడం వంటి 
చర్యలు చేపట్టా లని సూచించింది. ప్రకృతి విపత్తు-
లు, పెద్ద ప్రమాదాలు, ఇతర అత్యవసర ఘటనలకు 
సంబంధించిన దృశ్యాలను ప్రసారం చేసేటప్పుడు 
సమయ సూచికలను అవసరమైన చోట చేర్చాలని 
మార్గదర్శకాలు పేర్కొన్నాయి. నిర్ధారిం చని సమా-
చారంతో ప్రజల్లో  అనవసర భయాందోళనలు 
కలిగించకూడదని సూచించాయి. ఘటనలపై 
వార్తలు వాస్తవాల ఆధారంగా, బాధ్యతాయుతంగా 
ఉండాలని స్పష్టం చేశాయి.
కృత్రిమ మేధ వినియోగంలోనూ అప్రమత్తత
వార్తా కార్యక్రమాలు, గ్రాఫిక్స్‌, దృశ్యాల రూపక-
ల్పనలో కృత్రిమ మేధ సాధనాలను ఉపయోగిం-
చేటప్పుడు ఛానళ్లు  జాగ్రత్త వహించాలని కేంద్రం 
సూచించింది. ఈ సాధనాలను సహాయకంగా ఉప -
యోగించవచ్చని, అయితే వార్తా సమాచారం-
లోని కచ్చితత్వం, ప్రామాణికత, సున్నితత్వం 
దెబ్బతినకూడదని స్పష్టం చేసింది. కార్యక్రమాల 
నియమావళిని పాటించడం ప్రతి ఛానల్‌కు 
చట్టబద్ధమైన బాధ్యత అని కేంద్ర సమాచార, 
ప్రసార మంత్రిత్వ శాఖ స్పష్టం చేసింది. నిబం-
ధనలను ఉల్లంఘిస్తే కేబుల్‌ టెలివిజన్‌ నెట్‌వ -
ర్క్స్‌ నియంత్రణ చట్టం–1995, దాని కింద 
రూపొందించిన నియమాల ప్రకారం చర్యలు 
తీసుకునే అవకాశం ఉంటుందని హెచ్చరిం-
చింది. వార్తల సేకరణ, ఎడిటింగ్‌, నిర్మాణం, 
ప్రసారం, టెలికాస్ట్‌లో పాల్గొ నే సిబ్బందికి 
నియమావళిపై అవగాహన కల్పించాలని, ఎడి -
టోరియల్‌, ప్రొడక్షన్‌ బృందాలకు క్రమం తప్ప -
కుండా శిక్షణ కార్యక్రమాలు నిర్వహించాలని 
ఛానళ్లకు సూచించింది.

	 ఏనుమాములలో మద్దతున 
మించిన ధ‌ర రూ.9,110

	 సీసీఐని కాదని ప్రైవేటు వైపు 
పరుగులు తీస్తున్న రైతన్న!

కాకతీయ, వరంగల్ ప్రతినిధి: వరంగల్ ఏను -
మాముల వ్యవసాయ మార్కెట్ లో తెల్లబంగా -
రానికి మహర్దశ పట్టింది. కేంద్ర ప్రభుత్వం 
కాటన్ కార్పొరేషన్ ఆఫ్ ఇండియా (సీసీఐ) 
ద్వారా కొనుగోలు కేంద్రాలను గురువారం 
ప్రారంభించింది. రైతులు మాత్రం సిసిఐ వైపు 
చూడటం లేదు. ప్రైవేటు వ్యాపారులు ఇస్తున్న 
భారీ ధరతో రైతన్న ముఖంలో ఆనందం వెల్లి -
విరిస్తోంది. కేంద్రం ప్రకటించిన పత్తి మద్దతు 
ధర క్వింటాళ్ళుకు రూ. 8,887 కాగా, ప్రస్తు -
తం ఏనుమాముల మార్కెట్ లో ప్రైవేటు వ్యా -

పారులు క్వింటాల్ కు రూ. 8900 నుంచి 
రూ. 9,110 వరకు చెల్లిస్తున్నారు. అంటే 
మద్దతు ధర కంటే రూ. 300 నుంచి 400 
అధికం. నేడు జెండా పాట క్వింటాల్ కు రూ. 
9,110 పలికింది. దీంతో సీసీఐ కేంద్రాల 
కంటే ప్రైవేటు మార్కెట్ వైపే రైతులు క్యూ 
కడుతున్నారు.
వ్యాపారుల పోటీతో రేటు రయ్..రయ్
నాణ్యమైన వరంగల్ పత్తి కోసం మహారాష్ట్ర, 
ఛత్తీస్‌గఢ్, గుజరాత్ రాష్ట్రా లకు ఇప్పటికే 
ఏనుమాముల మార్కెట్ నుంచి సప్లై జరుగు-
తున్నట్లు  తెలుస్తోంది. వ్యాపారుల మధ్య పోటీ 
వల్లే ధర రోజురోజుకూ పెరుగుతోందని 
తెలుస్తోంది. ఇటీవల భద్రాద్రి కొత్తగూ -
డెంలో రూ. 10,600 వరకు ధర పలికిన 

విషయం విదితమే. వరంగల్ లో కూడా 
త్వరలో రూ. 10 వేలు దాటుతుందని 
రైతులు, రైతు సంఘాలు అంచనా వేస్తు -
న్నాయి. ఈ ఏడాది ఉమ్మడి వరంగల్ జిల్లా  
వ్యాప్తంగా 5,54,599 ఎకరాల్లో  రైతులు 
పత్తి సాగు చేయగా, 3.22 లక్షల మెట్రిక్ 
టన్నుల దిగుబడి వస్తుందని అధికారులు 
అంచనా వేస్తున్నారు. ఐతే ఎల్-నినో ప్ర -
భావంతో దిగుబడిపై రైతుల్లో  ఆందోళన 
నెలకొంది. కాగా, కొంత పంట దెబ్బతిన్నా, 
నాణ్యతకు మాత్రం ఢోకా లేదని తెలుస్తోం-
ది. గత ఏడాదితో పోలిస్తే సాగు ఖర్చులు 
ఎకరాకు రూ. 40 వేల నుంచి 60 వేలకు 
పెరగడంతో పాటు, ప్రస్తుత ధర రైతులకు 
కాస్త ఊరటనిస్తోంది.

తెల్లబంగారం తళుక్కు

రావణాసురుడి ప్రతిమపై ప్రతిరూపాల 
ఘటనపై చర్యలు తీసుకోవాలి
	 ఆధారాలను పరిశీలించి వాస్తవాలు వెలికితీయాలి
	 బీజేపీ పట్టణ అధ్యక్షుడు గాజుల నిరంజన్‌ డిమాండ్‌

కాకతీయ, పరకాల: దసరా సందర్భంగా ప్రధానమంత్రి నరేంద్ర మోదీ, కేంద్ర 
హోంమంత్రి అమిత్‌ షా, కేంద్ర ఎన్నికల ప్రధానాధికారి జ్ఞా నేశ్‌ కుమార్‌ ప్రతిరూపాలను 
రావణాసురుడి ప్రతిమపై ఏర్పాటు చేసిన ఘటనపై సమగ్ర విచారణ జరిపి, బాధ్యులపై 
చట్టప్రకారం చర్యలు తీసుకోవాలని బీజేపీ పరకాల పట్టణ అధ్యక్షుడు గాజుల నిరంజన్‌ 
కోరారు. ఈ ఘటనపై గురువారం పరకాల పోలీస్‌స్టేషన్‌లో ఫిర్యాదు చేశారు. కొత్తగూ-
డెంలోని కాంగ్రెస్‌ పార్టీ కార్యాలయంలో ఎన్‌ఎస్‌యూఐ జిల్లా  అధ్యక్షుడు అజ్మీర సురేష్‌ 
నాయక్‌ ఆధ్వర్యంలో నిరసన కార్యక్రమం నిర్వహించినట్లు  ప్రచారంలో ఉందని పేర్కొ -
న్నారు. ప్రజాస్వామ్యంలో నిరసన తెలిపే హక్కు ఉన్నప్పటికీ, కార్యక్రమాలు చట్టపరిధిలో 
జరగాలని అన్నారు. ఘటనకు సంబంధించిన చిత్రాలు, దృశ్యాలు, ఇతర ఆధారాలను 
పరిశీలించి వాస్తవాలను వెలికితీయాలని, చట్ట ఉల్లంఘన జరిగినట్లు  నిర్ధా రణ అయితే 
బాధ్యులపై చర్యలు తీసుకోవాలని పోలీసులను కోరారు. ఈ కార్యక్రమంలో బీజేపీ హను -
మకొండ జిల్లా  కోశాధికారి ఎర్రం రామన్న, పట్టణ ప్రధాన కార్యదర్శి సంఘ పురుషోత్తం, 
జిల్లా  నాయకుడు బాసాని సోమరాజు, సామాజిక మాధ్యమాల విభాగం సమన్వయకర్త 
మెంతుల సురేష్‌ పాల్గొ న్నారు.

ఫోన్‌లో బెదిరింపులు.. పోలీసులకు ఫిర్యాదు
	 మొలంగూర్‌ శివారులో హద్దురాళ్ల తొలగింపుపై వివాదం

కాకతీయ, శంకరపట్నం: మొలంగూర్‌ శివారులో హద్దురా ళ్ల తొలగింపు అంశాన్ని 
ప్రస్తావిస్తూ గుర్తుతెలియని వ్యక్తి ఫోన్‌ చేసి బెదిరింపులకు పాల్పడ్డా డని కొత్తగట్టు  గ్రా -
మానికి చెందిన కోరేం శ్రీనివాస్‌రెడ్డి (56) పోలీసులకు ఫిర్యాదు చేశారు. తనను బెది-
రించిన వ్యక్తిని గుర్తించి, విచారణ జరిపి చట్టపరమైన చర్యలు తీసుకోవాలని కోరారు. 
శ్రీనివాస్‌రెడ్డి తెలిపిన వివరాల ప్రకారం.. ఈ నెల 21న సాయంత్రం 6.43 గంటలకు 
గుర్తుతెలియని నంబర్‌ నుంచి ఫోన్‌ వచ్చింది. మొలంగూర్‌ శివారులోని స్టేజీ వద్ద 
ఉన్న హద్దురా ళ్లను తన తల్లిదండ్రులు తొలగించారంటూ ఫోన్‌ చేసిన వ్యక్తి బెదిరిం-
చినట్లు  తెలిపారు. ఆ వ్యక్తి ఎవరని ప్రశ్నించగా, దురుసుగా సమాధానం ఇచ్చి ఫోన్‌ 
కట్‌ చేశాడని పేర్కొన్నారు. ఈ ఘటనతో భయాందోళనకు గురైనట్లు  ఫిర్యాదులో 
వివరించారు. ఫోన్‌ చేసిన వ్యక్తి వివరాలను గుర్తించి, ఘటనపై విచారణ జరిపి తగిన 
చర్యలు తీసుకోవాలని పోలీసులను కోరారు.

విద్యుత్‌ ఫెన్సింగ్‌కు రైతు బలి
	 జాకారం శివారులో విషాదం.. చేనులో విద్యుత్‌ షాక్‌తో మృతి

కాకతీయ, ములుగు: పంటను అడవి జంతువుల నుంచి రక్షించేందుకు ఏర్పాటు చేసిన 
విద్యుత్‌ ఫెన్సింగ్‌ ఓ రైతు ప్రాణం తీసింది. ములుగు జిల్లా  జాకారం గ్రామ శివారులోని 
అబ్బాపూర్‌ రోడ్డు  సమీపంలో ఈ ఘటన చోటుచేసుకుంది. పోలీసుల వివరాల ప్రకారం.. 
జాకారం గ్రామానికి చెందిన శామంతుల సమ్మాలు (65) తన నాలుగు ఎకరాల్లో  మొక్క-
జొన్న సాగు చేస్తున్నాడు. పంట రక్షణ కోసం గత నెలలో సోలార్‌ పవర్‌ ఫెన్సింగ్‌ ఏర్పాటు 
చేశాడు. అయితే ఫెన్సింగ్‌కు స్టా ర్టర్‌ నుంచి విద్యుత్‌ కనెక్షన్‌ ఇచ్చినట్లు  పోలీసుల ప్రా-
థమిక విచారణలో వెల్లడైంది. ఈ నెల 21న సాయంత్రం 4 గంటలకు చేనుకు వెళ్లిన 
సమ్మాలు ఇంటికి తిరిగి రాకపోవడంతో కుటుంబ సభ్యులు గాలించారు. రాత్రి 8.30 
గంటల సమయంలో చేనులో వెతకగా విద్యుత్‌ ఫెన్సింగ్‌ వైర్లపై పడి మృతి చెందినట్లు  
గుర్తించారు. ఘటనపై ఫిర్యాదు అందడంతో ములుగు పోలీసులు విచారణ చేపట్టా రు. 
పంటల రక్షణ కోసం విద్యుత్‌ వైర్లకు నేరుగా కరెంట్‌ సరఫరా చేయడం ప్రమాదకరమని, 
రైతులు సురక్షితమైన, చట్టబద్ధమైన పద్ధతులను మాత్రమే అనుసరించాలని పోలీసులు 
సూచించారు.

పెరుగుతున్న విద్యుత్‌ వినియోగం
	 ఎండలు, ఉక్కపోతతో పెరిగిన విద్యుత్‌ వాడకం
	 గృహ, వ్యవసాయ అవసరాలకు పెరుగుతున్న డిమాండ్‌
	 జిల్లా ల వారీగా భారీగా విద్యుత్‌ వినియోగం

కాకతీయ, హ‌న్మ‌కొండ‌ : ఉమ్మడి వరంగల్‌ జిల్లా లో విద్యుత్‌ వినియోగం రోజురోజు -
కూ పెరుగుతోంది. ఎల్‌నినో ప్రభావంతో ఎండల తీవ్రత, ఉక్కపోత అధికం కావడంతో 
గృహ, వ్యవసాయ అవసరాలకు విద్యుత్‌ వాడకం పెరిగినట్లు  తెలుస్తోంది. ఈ నెల 20న 
జిల్లా లవారీగా నమోదైన విద్యుత్‌ వినియోగ వివరాల ప్రకారం భూపాలపల్లి జిల్లా లో 
256.42 మెగావాట్లు , మహబూబాబాద్‌ జిల్లా లో 441.12 మెగావాట్లు , జనగామ 
జిల్లా లో 345.76 మెగావాట్లు , వరంగల్‌ జిల్లా లో 330.43 మెగావాట్లు , హనుమకొండ 
జిల్లా లో 346.99 మెగావాట్ల విద్యుత్‌ వినియోగం నమోదైంది. ములుగు జిల్లా లో విద్యుత్‌ 
వినియోగం 2006.18 మెగావాట్లు గా పేర్కొన్నారు. ఎండల తీవ్రత కొనసాగితే విద్యుత్‌ 
డిమాండ్‌ మరింత పెరిగే అవకాశం ఉందని అంచనా వేస్తున్నారు.

	 ఆదివాసీల హక్కుల కోసం 
కొమురం భీం పోరాటం : 
మహేశ్‌కుమార్‌ గౌడ్‌

	 కొమురం భీం జయంతి 
సందర్భంగా నివాళులర్పించిన 
పీసీసీ చీఫ్‌

కాకతీయ, నిజామాబాద్‌: ఆదివాసీల 
హక్కుల పరిరక్షణ కోసం ప్రాణత్యాగం చేసిన 
తెలంగాణ వీరుడు కొమురం భీం పోరాట 
స్ఫూర్తి చిరస్మరణీయమని టీపీసీసీ అధ్యక్షుడు 
మహేశ్‌కుమార్‌ గౌడ్‌ అన్నారు. కొమురం భీం 
జయంతి సందర్భంగా ఆయనకు ఘనంగా 
నివాళులర్పించారు. నిజాం నిరంకుశ 
పాలనకు వ్యతిరేకంగా గిరిజనుల హక్కుల 
కోసం కొమురం భీం సాగించిన పోరాటం 
తెలంగాణ చరిత్రలో ప్రత్యేక స్థానాన్ని  సంపా-
దించుకుందని పేర్కొన్నారు. ‘జల్‌–జంగల్‌–
జమీన్‌’ నినాదంతో ఆదివాసీలకు భూమి, 

అటవీ వనరులు, జీవించే హక్కులపై చైతన్యం 
కల్పించిన గొప్ప యోధుడని కొనియాడారు. 
కొమురం భీం ఆశయాలకు అనుగుణంగా 
కాంగ్రెస్‌ ప్రభుత్వం ఆదివాసీలు, గిరిజనుల 
సంక్షేమం, హక్కుల పరిరక్షణకు కట్టు బడి 
పనిచేస్తోందన్నారు. గిరిజనుల భూములు, 
అటవీ హక్కులతో పాటు విద్య, వైద్యం, 

ఉపాధి, ఆర్థిక సాధికారతకు ప్రాధాన్యమి -
స్తున్నట్లు  తెలిపారు. కొమురం భీం త్యాగం, 
ధైర్యం, పోరాట స్ఫూర్తిని భావితరాలకు అం-
దించాల్సిన బాధ్యత ప్రతి ఒక్కరిపై ఉందన్నా-
రు. ఆయన ఆశయాల సాధనకు అందరూ 
పునరంకితం కావాలని మహేశ్‌కుమార్‌ గౌడ్‌ 
పిలుపునిచ్చారు.

జల్‌-జంగల్‌-జమీన్‌ నినాదం ఆదర్శం

	 భూపాల‌ప‌ల్లిలో ప్రాజెక్టు  అధికారి 
సతీష్‌రెడ్డి, టెక్నిక‌ల్ అసిస్టెంట్ 
రాజు అరెస్టు

	 రూ.39.17 లక్షల అక్రమ 
లావాదేవీలు జరిగినట్లు ​
ఏసీబీ గుర్తింపు

	 బిల్లు ల చెల్లింపులు, కొత్త  పనుల 
కేటాయింపునకు లంచం 
డిమాండ్‌

	 వివ‌రాలు వెల్ల‌డించిన ఏసీబీ 
డీఎస్పీ సాంబ‌య్య‌

కాకతీయ, భూపాలపల్లి  : జయశంకర్‌ 
భూపాలపల్లి జిల్లా లోని భగీర‌థిపేట ప్రాజె -
క్టుకు  చెందిన ఇద్దరు ప్రభుత్వ అధికారులను 
అవినీతి నిరోధక శాఖ (ఏసీబీ) అరెస్టు  చేసింది. 
ప్రధానమంత్రి కృషి సించాయీ యోజన–2.0 
పథకం కింద చేపట్టిన పనుల బిల్లు ల ప్రాసె-
సింగ్‌, తదుపరి పనుల కేటాయింపునకు 
కాంట్రాక్టర్‌ నుంచి లంచం డిమాండ్‌ చేసి-
నట్లు  వచ్చిన ఫిర్యాదుపై వ‌రంగ‌ల్ రేంజ్ 
ఏసీబీ డీఎస్పీ సాంబ‌య్య ఆధ్వ‌ర్యంలో 
సోదాలు నిర్వ‌హించారు. ఈ మేరకు ఏసీబీ 
గురువారం విడుదల చేసిన పత్రికా ప్రకటన-
లో వివరాలు వెల్లడించింది. ఏసీబీ ప్రకటన 
ప్రకారం.. భగీరథిపేట ప్రాజెక్టు  అధికారి 
సతీశ్‌ రెడ్డి, సాంకేతిక అధికారి రాజు కాంట్రా-
క్టర్‌ నుంచి బిల్లు ల మొత్తంలో 10 నుంచి 25 
శాతం వరకు అక్రమంగా డిమాండ్‌ చేసినట్లు  

ఫిర్యాదు అందింది. కోరిన మొత్తం చెల్లించక -
పోతే పెండింగ్‌ బిల్లు లు ప్రాసెస్‌ చేయబోమని, 
తదుపరి పనులు కేటాయించబోమని బెదిరిం -
చినట్లు  ఫిర్యాదులో పేర్కొన్నారు.
రూ.39.17 లక్షల లావాదేవీలపై విచారణ
ఏసీబీ ధ్రువీకరణ ప్రక్రియలో భాగంగా 
మొత్తం రూ.39,17,000 వివిధ బ్యాంకు 
ఖాతాలు, యూపీఐ ఖాతాలకు బదిలీ అయి -
నట్లు  గుర్తించామని ప్రకటనలో పేర్కొన్నారు. 
ఈ లావాదేవీలు నిందితుల సూచనల మేరకు 
జరిగినట్లు  ఫిర్యాదుదారు ఆరోపించినట్లు  
తెలిపింది. దీనికి మద్దతుగా బ్యాంకు 
స్టేట్‌మెంట్లు , వాట్సాప్‌ చాట్‌ రికార్డు -
లను కూడా అందించినట్లు  పేర్కొంది. 
అదనంగా, ఏడో బిల్లుకు  సంబంధించిన 

మొత్తంలో మరో 25 శాతం చెల్లించాల -
ని సతీశ్‌ రెడ్డి డిమాండ్‌ చేసినట్లు  ఏసీబీ 
ప్రకటన వెల్లడించింది. పనుల కొలతల 
నమోదు, పెండింగ్‌ బిల్లు ల ప్రాసెసిం-
గ్‌తో ఈ డిమాండ్‌కు సంబంధం ఉన్నట్లు  
తెలిపింది. ఆధారాలు, సంబంధిత అధి-
కారుల అనుమతి ఆధారంగా అవినీతి 
నిరోధక చట్టం–1988లోని సెక్షన్లు  7(ఎ), 
7(బి), 13(1)(బి)తోపాటు 13(2) కింద 
కేసు నమోదు చేసినట్లు  ఏసీబీ డీఎస్పీ 
సాంబ‌య్య మీడియాకు వెల్ల‌డించారు. సతీశ్‌ 
రెడ్డి, రాజులను అరెస్టు  చేసి వరంగల్‌లోని ప్ర-
త్యేక ఏసీబీ కోర్టు  ముందు హాజరుపరిచినట్లు  
పేర్కొన్నారు. కేసులో తదుపరి దర్యాప్తు కొన -
సాగుతోందని వెల్లడించారు.

భగీరథిపేట ప్రాజెక్టులో లంచం బాగోతం!

కాంగ్రెస్‌ మండల కార్యదర్శిగా 
చీకటి సంధ్యారాణి
కాకతీయ, నెల్లికుదురు: కాంగ్రెస్‌ పార్టీ బలోపేతానికి 
కృషి చేస్తూ, ప్రజా సమస్యల పరిష్కారానికి తన వంతు 
కృషి చేస్తానని మండల పార్టీ కార్యదర్శిగా నియమి-
తులైన చీకటి సంధ్యారాణి తెలిపారు. నెల్లికుదురు 
మండల కాంగ్రెస్‌ పార్టీ కార్యాలయంలో గురువారం 
నిర్వహించిన సమావేశంలో ఎమ్మెల్యే డాక్టర్‌ మురళి 
నాయక్‌ సంధ్యారాణి నియామకాన్ని ప్రకటించారు. 
మండల కాంగ్రెస్‌ పార్టీ అధ్యక్షుడు యాదవ రెడ్డి ఈ విషయాన్ని వెల్లడించారు. ఈ సంద-
ర్భంగా పార్టీ నాయకులు, కార్యకర్తలు సంధ్యారాణికి శుభాకాంక్షలు తెలిపారు. కాంగ్రెస్‌ 
పార్టీ కార్యక్రమాలను ప్రజల్లో కి తీసుకెళ్లా లని ఆకాంక్షించారు. తనకు కార్యదర్శి పదవి 
అప్పగించిన మహబూబాబాద్‌ ఎంపీ బలరాం నాయక్‌, ఎమ్మెల్యే డాక్టర్‌ మురళి నాయక్‌, 
మండల కాంగ్రెస్‌ పార్టీ అధ్యక్షుడు యాదవ రెడ్డి, మాజీ మండల అధ్యక్షుడు గొల్లపల్లి ప్ర-
భాకర్‌ గౌడ్‌, మాజీ జెడ్పీటీసీ హెచ్‌. వెంకటేశ్వర్లు కు సంధ్యారాణి కృతజ్ఞతలు తెలిపారు.

మృతుడి కుటుంబానికి 
స‌ర్పంచ్ ఆర్థిక సాయం
కాకతీయ, ఇనుగుర్తి: ఇటీవల అనారోగ్యం-
తో మృతి చెందిన గాజుల వెంకటమ్మ కు -
టుంబానికి చీన్య తండా సర్పంచ్‌ జాటోత్‌ 
హరిచంద్ర నాయక్‌ 50 కిలోల బియ్యం, 
రూ.3,000 నగదు ఆర్థిక సాయం అందజే-
శారు. గురువారం మృతురాలి నివాసానికి 
చేరుకుని చిత్రపటానికి పూలమాల వేసి నివా-
ళులర్పించారు. కుటుంబ సభ్యులకు ప్రగాఢ సానుభూతి తెలిపి, కష్టకాలంలో అండగా 
ఉంటామని భరోసా ఇచ్చారు. కార్యక్రమంలో అయ్యగారిపల్లి సర్పంచ్‌ మలిశెట్టి శోభన్‌, 
ఉపసర్పంచ్‌ కొనతం జ్యోతి, మామిడి అశోక్‌, కిరణ్‌, బొల్లు  సంపత్‌, మలిశెట్టి దేవి తది -
తరులు పాల్గొ న్నారు.

భూమునిపాదం జలపాతం 
ఈడీసీలో నిధుల గోల్‌మాల్‌!
	 సభ్యుల సంతకాల ఫోర్జరీతో నిధుల స్వాహా?
	 2024 ఏప్రిల్‌ నుంచి ఐదుగురు కార్మికులకు అందని వేతనాలు
	 అటవీ శాఖ అధికారుల తీరుపై తీవ్ర ఆరోపణలు

కాకతీయ, మహబూబాబాద్ : 
మహబూబాబాద్‌ జిల్లా  గూడూరు 
మండలం సీతనగరం పరిధిలోని 
భూమునిపాదం జలపాతం వద్ద 
ఉన్న పర్యావరణ అభివృద్ధి కమిటీలో 
నిధుల అక్రమ వినియోగం జరిగిన -
ట్లు  ఆరోపణలు వెల్లు  వెత్తుతున్నాయి. 
కమిటీ మాజీ చైర్మన్‌, వైస్‌ చైర్మన్‌తో 
పాటు సభ్యుల సంతకాలను ఫోర్జరీ చేసి భారీగా నిధులు కాజేశారనే ఆరోపణలు స్థా ని -
కంగా చర్చనీయాంశంగా మారాయి. జలపాతం వద్ద పర్యాటకులకు పరిశుభ్రమైన 
వాతావరణం కల్పించడంతోపాటు చెత్త, ప్లాస్టి క్‌ వ్యర్థా లను తొలగించేందుకు ఐదుగురు 
కార్మికులను కమిటీ ఏర్పాటు చేసింది. అయితే 01-04-2024 నుంచి ఇప్పటివరకు వారికి 
వేతనాలు అందలేదని సమాచారం. ఉన్నతాధికారుల అనుమతులు లేవనే అంశాన్ని 
ఆసరాగా చేసుకుని నిధుల మళ్లింపునకు పాల్పడినట్లు  ఆరోపణలు వినిపిస్తున్నాయి. 
పర్యాటక ప్రాంతాన్ని పరిశుభ్రంగా ఉంచేందుకు పనిచేస్తున్న కార్మికులకు వేతనాలు 
చెల్లించకపోవడం, మరోవైపు కమిటీ సభ్యుల సంతకాల ఫోర్జరీతో నిధుల స్వాహా జరిగిం -
దనే ఆరోపణలు రావడం పలు సందేహాలకు తావిస్తోంది. ఈ వ్యవహారంపై సంబంధిత 
అటవీ శాఖ ఉన్నతాధికారులు సమగ్ర విచారణ జరిపి, నిధుల లావాదేవీల వివరాలను 
పరిశీలించాలని స్థా నికులు కోరుతున్నారు.

శివానంద ఆసుపత్రిలో ​
అగ్నిమాపక భద్రతా ప్రమాణాలు ఏవీ?
	 క్షేత్రస్థా యి తనిఖీ చేపట్టాలి .. ఫైర్‌ ఎన్‌ఓసీ నిలిపివేయాలి
	కా ర్పొరేటర్‌ బోట్ల శ్యా మల–తంగేళ్ల కిరణ్‌కుమార్ ఫిర్యాదు

కాకతీయ, కరీంనగర్‌: కరీంనగర్‌ 
నగర పరిధిలోని శివానంద అండ్‌ 
మెటర్నిటీ ఆసుపత్రిలో అగ్నిమాపక 
భద్రతా ప్రమాణాలు పాటించడం 
లేదని నగరపాలక సంస్థ 27వ 
డివిజన్‌ కార్పొరేటర్‌ బోట్ల శ్యామల–
తంగేళ్ల కిరణ్‌కుమార్‌ (టిల్లు ) ఆరో-
పించారు. తెలంగాణ అగ్నిమాపక 
చట్టం–1999, జాతీయ భవన నిర్మాణ నియమావళి–2016 ప్రకారం ఆసుపత్రిలో 
కనీస భద్రతా ఏర్పాట్లు  ఉన్నాయో లేదో అధికారులు పరిశీలించాలని కోరారు. ఈ మేరకు 
ఫైర్‌ ఆఫీసర్‌ శ్రీనివాస్‌రెడ్డికి ఫిర్యాదు లేఖ అందజేశారు. ఆసుపత్రి భవనాన్ని తక్షణమే 
క్షేత్రస్థా యిలో తనిఖీ చేసి, నిబంధనలు పాటించే వరకు అగ్నిమాపక అనుమతి పత్రాన్ని 
నిలిపివేయాలని లేదా రద్దు  చేయాలని విజ్ఞప్తి చేశారు. దీనిపై స్పందించిన ఫైర్‌ ఆఫీసర్‌ 
వెంటనే విచారణ చేపట్టి ఆసుపత్రి యాజమాన్యానికి నోటీసులు జారీ చేస్తామని హామీ 
ఇచ్చినట్లు  కార్పొరేటర్‌ తెలిపారు.

	 విద్యుత్‌ కోతలతో పంట నష్టంపై ​
సీపీఎం ఆందోళన

	 నష్టపోయిన రైతులకు ఎకరాకు ​
రూ.20 వేల పరిహారం ఇవ్వాలి

	 సీపీఎం సిద్దిపేట జిల్లా కా ర్యదర్శి అముదాల 
మల్లా రెడ్డి డిమాండ్‌

కాకతీయ, చేర్యాల : వ్యవసాయానికి నిరంతరాయంగా 
మూడు ఫేజ్‌ల విద్యుత్‌ సరఫరా చేయాలని, విద్యుత్‌ 
కోతలతో పంటలు నష్టపోయిన రైతులకు ఎకరాకు రూ.20 
వేల చొప్పున పరిహారం చెల్లించాలని సీపీఎం నాయకులు 
డిమాండ్‌ చేశారు. రైతుల సమస్యలను పరిష్కరించాలని 
కోరుతూ చేర్యాలలో సీపీఎం ఆధ్వర్యంలో భారీ బైక్‌ ర్యాలీ 
నిర్వహించారు. పార్టీ కార్యాలయం నుంచి ప్రారంభ-
మైన ర్యాలీ ఏడీఈ కార్యాలయం వరకు కొనసాగింది. 
అనంతరం విద్యుత్‌ కార్యాలయం ఎదుట ధర్నా నిర్వహిం-
చి, తమ డిమాండ్లతో కూడిన వినతిపత్రాన్ని ఏడీఈ వెంక-
ట్‌గౌడ్‌కు అందజేశారు. ఈ సందర్భంగా సీపీఎం సిద్దిపేట 
జిల్లా  కార్యదర్శి అముదాల మల్లా రెడ్డి మాట్లా డుతూ సాగు 

సమయంలో రైతులకు నిరంతరాయంగా మూడు ఫేజ్‌ల 
విద్యుత్‌ అందించడం ప్రభుత్వ బాధ్యతని అన్నారు. విద్యుత్‌ 
కోతల కారణంగా పంటలు దెబ్బతిని రైతులు తీవ్రంగా 
నష్టపోతున్నారని ఆవేదన వ్యక్తం చేశారు. నష్టపోయిన 
రైతులను ప్రభుత్వం వెంటనే ఆదుకోవాలని, ఎకరాకు 

రూ.20 వేల పరిహారం చెల్లించాలని కోరారు. రైతుల 
సమస్యల పట్ల నిర్లక్ష్యంగా వ్యవహరించే విద్యుత్‌ అధికారు -
లపై చర్యలు తీసుకోవాలని డిమాండ్‌ చేశారు. భవిష్యత్తులో 
విద్యుత్‌ కోతలతో రైతులకు నష్టం కలగకుండా ప్రభుత్వం, 
అధికారులు తగిన చర్యలు చేపట్టా లని స్పష్టం చేశారు. 

రైతులకు న్యాయం జరిగే వరకు తమ పోరాటాన్ని కొనసాగి -
స్తామని నాయకులు తెలిపారు. ఈ కార్యక్రమంలో రైతులు, 
సీపీఎం జిల్లా  కార్యదర్శివర్గ సభ్యులు, జిల్లా  కమిటీ సభ్యులు, 
వివిధ మండలాల నాయకులు, శాఖ కార్యదర్శులు, పార్టీ 
కార్యకర్తలు పాల్గొ న్నారు.

రైతులకు 3 ఫేజ్‌ కరెంట్‌ ఇవ్వాల్సిందే!అర్పణ పల్లిలో విషాదం 
 కాకతీయ కేసముద్రం : దసరా పండుగ రోజు విషాదకర 
ఘటన చోటుచేసుకుంది కేసముద్రం మండలం అరపన 
పల్లి  గ్రామానికి చెందిన తగురు సందీప్ ( డ్రైవర్) ఆయన 
భార్య వరంగల్ నుంచి రైలు మార్గంలో కేసముద్రం 
చేరుకొని కేసముద్రం నుండి అరపన పల్లి కి రోడ్డు  మార్గ-
మున స్కూటీపై ఇంటికి తిరిగి వస్తున్న భార్యాభర్తలు రోడ్డు  
ప్రమాదానికి గురి అయ్యారు ఈ ప్రమాదంలో కేసముద్రం 
మండలం అరపన పల్లి గ్రామానికి చెందిన తగురు సందీప్ 
మృతి చెందగా భార్య తీవ్రంగా గాయపడి ఆమె పరిస్థితి విషమంగా ఉన్నట్టు  సమాచారం 
సందీప్ మృతి వార్త తెలియడంతో కుటుంబ సభ్యులు కన్నీరు మున్నీరు అవుతున్నారు 
అయితే ప్రమాదం ఎలా జరిగింది అనే విషయంపై స్పష్టత రావాల్సి ఉంది

పూర్వ విద్యార్థు ల ఆత్మీయ సమ్మేళనం
కాకతీయ,చందుర్తి : రాజన్న సిరిసిల్ల 
జిల్లా  చందుర్తి మండల కేంద్రంలోని 
జిల్లా  పరిషత్ ఉన్నత పాఠశాలలో 
2006–07 విద్యా సంవత్సరానికి 
చెందిన పూర్వ విద్యార్థు ల ఆత్మీయ 
సమ్మేళనం గురువారం ఘనంగా 
నిర్వహించారు. ఎన్నో ఏళ్ల తర్వాత ఒకేచోట కలుసుకున్న స్నేహితులు చిన్ననాటి జ్ఞా -
పకాలను నెమరువేసుకుంటూ ఆనందంగా గడిపారు. పాఠశాల రోజుల్లో ని సరదాలు, 
స్నేహాలు, అనుభవాలను గుర్తుచేసుకుంటూ ఆత్మీయంగా ముచ్చటించుకున్నారు. తమ 
జీవితాలకు విద్యాబాట చూపిన పాఠశాలను, విద్యాబుద్ధు లు నేర్పిన ఉపాధ్యాయులను 
స్మరించుకుంటూ కృతజ్ఞతలు తెలిపారు.

ఘనంగా పండుగ సాయన్న జయంతి వేడుకలు
కాకతీయ,శంకరపట్నం:మండల 
కేంద్రంలో తెలంగాణ ప్రజా వీరుడు, 
ముదిరాజ్ సమాజ ముద్దు బిడ్డ 
పండుగ సాయన్న జయంతి వేడుక-
లను ముదిరాజ్ సంఘం మండల 
అధ్యక్షుడు పోలవేణి బిక్షపతి ఆధ్వ-
ర్యంలో ఘనంగా నిర్వహించారు. 
ఈ సందర్భంగా ముదిరాజ్ సంఘం నాయకులు, ప్రజాప్రతినిధులు, వివిధ రాజకీయ 
పార్టీల నాయకులు పండుగ సాయన్న చిత్రపటానికి పూలమాలలు వేసి ఘనంగా నివా-
ళులర్పించారు. ఈ సందర్భంగా పండుగ సాయన్న సేవలను, ఆయన పోరాట స్ఫూర్తిని 
స్మరించుకున్నారు. ఆయన ఆశయాలను ఆదర్శంగా తీసుకొని సమాజ అభివృద్ధికి ప్రతి 
ఒక్కరూ కృషి చేయాలని నాయకులు ఆకాంక్షించారు. ఈ కార్యక్రమంలో ముదిరాజ్ 
సంఘం నాయకులు గూళ్ల రాజు, గరిగే కోటి, ప్రభాకర్, సర్పంచులు గోదారి రాజేం-
ద్రప్రసాద్, పూదరి రాజు, నేదురు పవన్, కొయ్యడ పరశురాములు, ఉప సర్పంచులు 
ఆకుపత్తిని విజయ్ కుమార్, వివిధ పార్టీల మండల అధ్యక్షులు బండారి తిరుపతి, గంట 
మహిపాల్, మోత్కూరి సమ్మయ్య, సముద్రాల సంపత్, అలివేలు సమ్మిరెడ్డి, రాసమల్ల 
శ్రీనివాస్, బొంగోని తిరుపతి, గొడిశాల తిరుపతి, పల్లె స్వరూపతో పాటు పలువురు 
ముదిరాజ్ నాయకులు పాల్గొ న్నారు.

ఎల్‌నినోను ఎదుర్కొనేందుకు 
రైతులు సిద్ధంగా ఉండాలి
	 జమ్మికుంట కేవీకే శాస్త్రవేత్త శ్రీనివాసరెడ్డి సూచన

కాకతీయ, శంకరపట్నం: 
ఎల్‌నినో ప్రభావంతో వాతావరణ 
పరిస్థితుల్లో  మార్పులు చోటుచే-
సుకునే అవకాశం ఉన్నందున 
రైతులు ముందస్తు జాగ్రత్తలు 
తీసుకోవాలని వ్యవసాయ శాఖ 
అధికారులు సూచించారు. 
గురువారం వ్యవసాయ శాఖ 
మంత్రి తుమ్మల నాగేశ్వరరావు ప్రారంభించిన ‘ఖేత్‌ బచావో అభియాన్‌’ అవగాహన 
కార్యక్రమంలో భాగంగా కేశవపట్నం రైతు వేదికలో రైతులకు అవగాహన కల్పించారు. 
మానకొండూర్‌ ఏడీఏ శ్రీధర్‌ ఆధ్వర్యంలో ఈ కార్యక్రమం నిర్వహించారు. ఈ సంద-
ర్భంగా జమ్మికుంట కృషి విజ్ఞా న కేంద్రం శాస్త్రవేత్త శ్రీనివాసరెడ్డి మాట్లా డుతూ నీటి సం -
రక్షణ, నేల ఆరోగ్యం, పంటల పరిరక్షణపై రైతులు దృష్టి సారించాలని సూచించారు. 
నీటి లభ్యతను బట్టి పంటలను ఎంపిక చేసుకోవాలని, ప్రస్తుత పరిస్థితుల్లో  వరి సాగుకు 
బదులుగా తక్కువ నీటితో, తక్కువ కాలంలో చేతికొచ్చే అపరాలు, నూనెగింజలు, 
ఇతర ఆరుతడి పంటలను సాగు చేయాలని తెలిపారు. అనంతరం క్షేత్రస్థా యిలో 
పంటలను పరిశీలించి సూచనలు చేశారు. కార్యక్రమంలో వ్యవసాయ అధికారి జి. 
వెంకటేశ్‌, మార్కెట్‌ కమిటీ వైస్‌ చైర్మన్‌ తిరుపతి, ఏఈవోలు స్రవంతి, కీర్తన, సునంద, 
ఆరతి, అర్చన, రైతులు పాల్గొ న్నారు.

ధ్రువంత్‌ సొల్యూషన్స్‌లో 
50 ఉద్యోగాలకు జాబ్‌ మేళా
కాకతీయ, హనుమకొండ: హనుమకొండ, వరంగల్‌ జిల్లా ల నిరుద్యోగ యువతులకు 
ఉపాధి అవకాశాలు కల్పించేందుకు ఈ నెల 24న జాబ్‌ మేళా నిర్వహించనున్నట్లు  జిల్లా  
ఉపాధి కల్పన కార్యాలయం తెలిపింది. ధ్రువంత్‌ సొల్యూషన్స్‌ సంస్థలో ఖాళీగా ఉన్న 
50 ఉద్యోగాలను ఈ మేళా ద్వారా భర్తీ చేయనున్నారు. టీమ్‌ లీడర్‌, టెలీ మార్కెటింగ్‌ 
ఎగ్జిక్యూటివ్‌ పోస్టు లకు 20 నుంచి 35 ఏళ్ల వయసున్న మహిళా అభ్యర్థు లు అర్హు లు. 
డిగ్రీ, ఎంబీఏ విద్యార్హతలు కలిగిన వారు దరఖాస్తు చేసుకోవచ్చు. ఎంపికైన వారికి నెలకు 
రూ.13 వేల నుంచి రూ.18 వేల వరకు వేతనంతో పాటు ప్రోత్సాహకాలు అందిస్తారు. 
ఉద్యోగ స్థలం హనుమకొండ, వరంగల్‌ ప్రాంతాల్లో  ఉంటుంది. ఆసక్తి గల అర్హు లైన 
అభ్యర్థు లు మరిన్ని వివరాల కోసం 7893394393 నంబర్‌ను సంప్రదించాలని జిల్లా  
ఉపాధి కల్పన కార్యాలయం సూచించింది.

శాంతియుతంగా దసరా పండుగ 
	 టీఎస్ ఎమ్మార్పీఎస్ మండల అధ్యక్షులు కొమ్ముల ఏసేబు
	 సీఐ విశ్వేశ్వర్‌కు కృతజ్ఞతలు

కాకతీయ, గీసుగొండ: తెలంగాణలో 
అత్యంత ప్రతిష్టా త్మకంగా నిర్వహిం-
చుకునే దసరా పండుగను గీసుగొండ 
మండలంలో శాంతియుతంగా 
నిర్వహించేందుకు కృషి చేసిన సీఐ 
విశ్వేశ్వర్‌కు టీఎస్ ఎమ్మార్పీఎస్ 
మండల అధ్యక్షులు కొమ్ముల ఏసేబు 
కృతజ్ఞతలు తెలిపారు. మండలంలోని 
21 గ్రామపంచాయతీలు, వివిధ గ్రా -
మాల్లో  దసరా వేడుకలు ప్రశాంత వా-
తావరణంలో జరిగేలా ముందస్తు చర్యలు చేపట్టి,ఎలాంటి అవాంఛనీయ ఘటనలు 
చోటుచేసుకోకుండా పటిష్టమైన పోలీసు బందోబస్తు ఏర్పాటు చేయడం అభినందనీ 
యమన్నారు. పండుగ సమయంలో ప్రజలకు ఎలాంటి ఇబ్బందులు కలగకుండా 
పోలీసులు అప్రమత్తంగా విధులు నిర్వహించారని పేర్కొన్నారు. గ్రామాల్లో  శాంతిభ-
ద్రతల పరిరక్షణకు ప్రత్యేక చర్యలు తీసుకుంటూ, ప్రజలు సంతోషంగా పండుగ జరు-
పుకునేలా సహకరించిన సీఐ విశ్వేశ్వర్‌తో పాటు పోలీసు సిబ్బందికి ఆయన ప్రత్యేక 
కృతజ్ఞతలు తెలిపారు.

	 జనాభాకు అనుగుణంగా సంక్షేమ 
ఫలాలు అందించాలి

	 గ్రామీణ ప్రాంతాల్లో  సామాజిక 
చైతన్యం పెంచాలి

	 ఎమ్మెల్సీ తక్కళ్లపల్లి 
రవీందర్‌రావు పిలుపు

కాకతీయ, మహబూబాబాద్ : రాజకీయ 
పార్టీలు ముదిరాజులను ఓటు బ్యాంకుగా వి -
నియోగించుకోవడం కాకుండా, వారి ఆర్థిక, 
సామాజిక అభివృద్ధిపై ప్రత్యేక దృష్టి సారిం-
చాలని ఎమ్మెల్సీ తక్కళ్లపల్లి రవీందర్‌రావు 
పిలుపునిచ్చారు. జనాభాకు అనుగుణంగా 
సంక్షేమ ఫలాలు అందించి, అభివృద్ధిలో 
భాగస్వాములను చేయాల్సిన బాధ్యత ప్రభు-

త్వంపై ఉందన్నారు. మహబూబాబాద్‌ జిల్లా  
కలెక్టరేట్‌ సమావేశ మందిరంలో గురువారం 
నిర్వహించిన కీర్తిశేషులు పండుగ సాయన్న 
ముదిరాజ్‌ 174వ జయంతి కార్యక్రమం-
లో ఆయన ముఖ్య అతిథిగా మాట్లా డారు. 
గ్రామీణ ప్రాంతాల్లో  ముదిరాజులను చైత-
న్యపరిచేందుకు సంఘాల ప్రతినిధులు కృషి 
చేయాలని కోరారు. తెలంగాణ ముదిరాజ్‌ 

మహాసభ రాష్ట్ర ఉపాధ్యక్షుడు గొడుగు శ్రీ -
నివాస్‌ ముదిరాజ్‌ మాట్లా డుతూ పండుగ 
సాయన్న పోరాట స్ఫూర్తి, బడుగు బలహీన 
వర్గా ల కోసం ఆయన చేసిన సేవలను వివ-
రించారు. మున్సిపల్‌ చైర్మన్‌ గుగులోత్‌ జ్యోతి 
రమేష్‌ ముదిరాజుల సమస్యల పరిష్కారానికి 
సహకరిస్తానని హామీ ఇచ్చారు. బీసీ సంక్షేమ 
శాఖ జిల్లా  అధికారి సాయి శ్రీజ అధ్యక్షతన 
జరిగిన కార్యక్రమంలో అడిషనల్‌ కలెక్టర్‌ 
పురుషోత్తం, జిల్లా  నాయకులు, మత్స్య 
సహకార సంఘాల నాయకులు, ముదిరాజ్‌ 
సంఘాల ప్రతినిధులు పాల్గొ న్నారు. 
సమావేశానికి ముందు పండుగ సాయన్న 
జీవితంపై రూపొందించిన లఘుచిత్రాన్ని 
ప్రదర్శించారు.

ముదిరాజుల అభివృద్ధిపై ప్రభుత్వం దృష్టి సారించాలి

	 పర్యాటక ప్రాజెక్టులకు ప్రత్యేక 
ప్రాధాన్యం

	 ప్రతి 15 రోజులకు పనుల 
పురోగతిపై సమీక్ష

	 ములుగు కలెక్టర్‌ బోర్ఖడే 
హేమంత్‌ సహదేవరావు ఆదేశం

కాకతీయ, ములుగు : జిల్లా లో అభివృద్ధి 
పనులను వేగవంతం చేసి, నాణ్యతా ప్రమా -
ణాలతో నిర్ణీత గడువులోగా పూర్తి చేయాలని 
కలెక్టర్‌ బోర్ఖడే హేమంత్‌ సహదేవరావు 
అధికారులను ఆదేశించారు. ప్రతి 15 
రోజులకు ఒకసారి పనుల పురోగతిపై 
సమీక్ష నిర్వహిస్తామని స్పష్టం చేశారు. 
గురువారం సమీకృత జిల్లా  కార్యాల-
యాల సముదాయంలో వివిధ శాఖల 
అధికారులతో నిర్వహించిన సమావేశం-

లో అభివృద్ధి పనులపై సమీక్షించారు. 
రామప్ప ఐలాండ్‌, పర్యావరణ ఉద్యా-
నవనం, ప్లా జా, ఎకో టూరిజం విలేజ్‌, 
బటర్‌ఫ్లై గార్డెన్‌, పర్యాటక సమాచార 
కేంద్రం పనులను వేగవంతం చేయాలని 
సూచించారు. జంపన్నవాగు అభివృ-
ద్ధి, పుష్కరాల పనులకు అంచనాలు 
సిద్ధం చేసి, టెండర్ల ప్రక్రియను త్వరగా 

పూర్తి చేయాలని ఆదేశించారు. యంగ్‌ 
ఇండియా పాఠశాల, వైద్య కళాశాల ని-
ర్మాణాలపైనా సమీక్షించారు. సమీక్షలో 
ఫోన్‌ ద్వారా మాట్లాడి న రాష్ట్ర మంత్రి 
దనసరి అనసూయ సీతక్క.. మేడారం 
జాతరను దృష్టిలో ఉంచుకొని పెండింగ్‌ 
రహదారి పనులు వేగవంతం చేయాలని, 
నూతన అతిథిగృహ నిర్మాణం ప్రారంభిం -
చాలని సూచించారు. మల్లూ రు ఆలయం 
వద్ద వసతులు, అంగన్‌వాడీ కేంద్రాలు, 
గ్రామపంచాయతీ, గ్రామ సమాఖ్య 
భవనాలు, గిరిజన ప్రాంతాల రహదా -
రుల పనులు త్వరగా పూర్తి చేయాలని 
ఆదేశించారు. సమావేశంలో అదనపు 
కలెక్టర్‌ సంపత్‌రావు, జిల్లా  గ్రంథాలయ 
సంస్థ చైర్మన్‌ బానోత్‌ రవిచందర్‌, అధికా -
రులు పాల్గొ న్నారు.

	 జనగణన వివరాల సేకరణలో 
ఖ‌చ్చితత్వం పాటించాలి

	 800 మందికి మించిన జనాభా 
ఉన్నచోట కొత్త గణన బ్లా క్‌

	 కలెక్టర్‌ గరిమ అగ్రవాల్‌ ఆదేశం

కాకతీయ, సిరిసిల్ల  : భారత జన-
గణన–2027లో భాగంగా రెండో దశ 
జనాభా గణన వివరాలను క్షేత్రస్థా యిలో నా-
ణ్యతతో, కచ్చితత్వంతో సేకరించాలని జిల్లా  
ప్రిన్సిపల్‌ సెన్సస్‌ ఆఫీసర్‌, కలెక్టర్‌ గరిమ 
అగ్రవాల్‌ అధికారులను ఆదేశించారు. 
గురువారం జిల్లా  సమీకృత కార్యాలయాల 
సముదాయంలో ఛార్జ్‌ ఆఫీసర్లు , అదనపు 

ఛార్జ్‌ ఆఫీసర్లకు నిర్వహించిన శిక్షణ కార్య-
క్రమంలో గణన ప్రక్రియ, సిబ్బంది విధులు, 
సమాచార నమోదు, ప్రభుత్వ మార్గదర్శ-
కాలపై అవగాహన కల్పించారు. ఎన్యూ-
మరేటర్ల నియామకాన్ని పూర్తి చేయాలని, 
గ్రామపంచాయతీ కార్యదర్శులు, వార్డు  అధి -
కారుల నుంచి వివరాలు సేకరించి గృహాల 

జాబితా బ్లాక్‌ల ను నవీకరించాలని కలెక్టర్‌ 
సూచించారు. 800 మందికి మించిన 
జనాభా ఉన్న ప్రాంతాల్లో  కొత్త గణన బ్లా క్‌ 
ఏర్పాటు చేయాలని స్పష్టం చేశారు. జన-
గణన జాతీయ ప్రాధాన్య కార్యక్రమమని, 
ప్రతి కుటుంబం, వ్యక్తికి సంబంధించిన 40 
ప్రశ్నల వివరాలను ఎలాంటి పొరపాట్లకు తా -
వులేకుండా నమోదు చేయాలని పేర్కొన్నారు. 
అధికారులు సమన్వయంతో పనిచేసి రెండో 
దశను విజయవంతం చేయాలన్నారు. కార్య -
క్రమంలో జిల్లా  జనగణన అధికారి, ముఖ్య 
ప్రణాళిక అధికారి సంపత్‌ కుమార్‌, డీఆర్డీఓ 
లక్ష్మీనారాయణ, జిల్లా  పంచాయతీ అధికారి 
వీరభద్రయ్య తదితరులు పాల్గొ న్నారు.

అభివృద్ధి పనుల్లో  జాప్యం వద్దు

ఎన్యూమరేటర్ల నియామకం పూర్తి చేయాలి

	 ప్రధాని మోదీ, అమిత్‌ షా 
ప్రతిరూపాల ఏర్పాటుపై ఫిర్యాదు

	 చిత్రాలు, దృశ్యాలను పరిశీలించి 
బాధ్యులను గుర్తించాలి

	 బీజేపీ మండల అధ్యక్షుడు 
కొంగర రవికుమార్‌ డిమాండ్‌

కాకతీయ, గీసుగొండ: కొత్తగూడెంలో 
నిరసన కార్యక్రమంలో ప్రధానమంత్రి నరేంద్ర 
మోదీ, కేంద్ర హోంమంత్రి అమిత్‌ షా, కేంద్ర 
ఎన్నికల ప్రధాన కమిషనర్‌ జ్ఞా నేశ్‌ కుమార్‌ 
ప్రతిరూపాలను రావణాసురుడి ప్రతిమపై 
ఉంచిన ఘటనపై సమగ్ర విచారణ జరిపి, 
చట్టప్రకారం చర్యలు తీసుకోవాలని బీజేపీ 
గీసుగొండ మండల అధ్యక్షుడు కొంగర 
రవికుమార్‌ డిమాండ్‌ చేశారు. ఈ మేరకు 
గురువారం గీసుగొండ పోలీస్‌స్టేషన్‌లో 
ఫిర్యాదు సమర్పించారు. ప్రజాస్వామ్యంలో 
నిరసన తెలిపే హక్కు ఉన్నప్పటికీ, కార్యక్ర -
మాలు చట్టబద్ధంగా ఉండాలని పేర్కొన్నారు. 
ఘటనకు సంబంధించిన చిత్రాలు, దృశ్యా-

లను పరిశీలించి బాధ్యుల పాత్రపై విచారణ 
జరపాలని, చట్టవిరుద్ధమైన చర్యలు జరిగి -
నట్లు  తేలితే తగిన చర్యలు తీసుకోవాలని పో -
లీసులను కోరారు. ఈ కార్యక్రమంలో జిల్లా  
మండలి సభ్యుడు బిల్లా  రమేష్‌, జిల్లా  ఉపాధ్య-
క్షుడు రాదారపు శివకుమార్‌, అడెపు రమేష్‌, 

ములక సత్యం, యువజన విభాగం మండల 
అధ్యక్షుడు సల్లా  శ్రావణ్‌, ఐలోని నరేందర్‌, 
కందుల రవివర్మ, 15వ డివిజన్‌ యువజన 
విభాగం అధ్యక్షుడు దొమ్మటి రాజ్‌కుమార్‌, 
16వ డివిజన్‌ యువజన విభాగం అధ్యక్షుడు 
కందుకూరి విజయ్‌ తదితరులు పాల్గొ న్నారు.

రావణాసురుడి ప్రతిమ ప్రతిరూపాల ఘటనపై విచారణ జరపాలి


